
Давоми 4-бетда

Давоми 6-бетда

ЭНЕРГЕТИКА СОҲАСИДАГИ БУ ҲАМКОРЛИК 
ҚАНДАЙ НАТИЖА БЕРАДИ?

2020 йил 25 январдан чиқа бошлаган    

Давоми 2-бетда

Бу — “асар” сўзини тўғри қўлламаслик-
дан келиб чиққан хато. “Ўзбек тилининг 
изоҳли луғати” 5 жилдлигида асли араб-
ча бўлган “асар” калимасининг “аломат”, 
“белги”, “нишон” маъноларини англатиши 
айтилиб, унинг бир маъноси “ижодий меҳ-
нат маҳсули” экани қайд этилади. Модо-
мики, шундай экан, ахир, бор-йўғи икки 
сатрдангина иборат фард ҳам бир яхлит 
асар-ку.

Филология фанлари доктори, профес-
сор Баҳром Бафоев “Навоий уммонидан 
дур излаб...” китобида жами 24 банддан 
иборат рўйхат келтиради-да, бундай деб 
ёзади: “Буюк адибнинг эски ўзбек поэтик 
тилида юқоридаги асарларида такрор-
ларсиз жами 26 035 та сўз учраши маълум 
бўлди”. 

БУЮК ЎЗБЕК ЙЎЛИ

БИЛАГИ З¡Р — БИРНИ ЕНГАР, 
ОНГИ ВА ЮРАГИ З¡Р ЭСА — МИНГНИ

Улкан салтанатлар тузиш, уларни унумли 
бошқаришга қилич ёрдамидагина эришилган, 
деб ўйлаш нотўғри. Амир Темур бутун умрини 
ҳарбий юриш, уруш-талашларда ўтказгани-
га оид фикрни оммага сингдириш илинжи ўз 
замонасида ҳам кучли бўлгани ва эндиликда 
ҳам борлигини баралла айтишимиз лозим. 
Ҳолбуки, улуғ бобомиз душманларни енгиш, 
ўзга ерларни бўйсундириш ишини олдиндан, 
асосан, ўз саройи, кўчма қароргоҳларида 
пишитиб қўйганини биламиз. Бунинг учун у 
мўлжалдаги ўлкалар, уларнинг ҳукмдорла-
ри, таниқли хонадон ва шахслари, урф-одат-
лари, иқлими, бозорига оид маълумотларни 
тарихий, жуғрофий, диний, адабий асарлар 
орқали ўрганган, мазкур масалалардан яхши 
хабари бор кишилар билан суҳбатлашган, 

ЯНГИЧА ЁНДАШУВЛАР МУНОСАБАТ

ДАВЛАТ ВА ХУСУСИЙ СЕКТОР

Халқларимиз ўртасидаги адабий алоқаларни 
ривожлантиришга катта ҳисса қўшган, дунёнинг 
машҳур адибларидан бири, нуктадон жамоат 
арбоби Чингиз Айтматов “Мен учун қирғизлар 
ва ўзбеклар битта халқ, бу менинг халқим”, 
деган эди.  

Бу жиҳатлар, хусусан, икки томонлама ҳам-
корликнинг асосий тамойиллари мустақиллик 

ва давлатларимиз суверенитетини ўзаро ҳурмат 
қилиш, тенглик, бир-бирининг ички ишларига 
аралашмаслик, ҳам давлат, ҳам хўжалик юри-
тувчи субъектлар даражасида иккала мамла-
катнинг ўзаро манфаатли иқтисодий шериклик 
алоқаларини ўрнатишга интилишида яққол кўзга 
ташланади.

Мамлакатимизда энергия 
ресурслари етишмовчилиги 
туфайли вужудга келаётган 
муаммоларни бартараф 
этиш ва совуқ кунларда 
истеъмолчиларни энергия 
манбалари билан имкон 
қадар барқарор таъминлаш 
бугуннинг долзарб 
масаласига айланди. Бу 
муаммони юзага келтирган 
кўплаб омилларни санаш 
мумкин. Табиий манбаларга 
эҳтиёж ортиб бораётгани, 
айниқса, сезиларли таъсир 
кўрсатмоқда. 

СТРАТЕГИК ВАЗИФАЛАР 
БИЛАН МУСТА²КАМЛАНГАН ДªСТЛИК

ЖАМОАТ ТРАНСПОРТИ СО²АСИДА 
ЯНГИ ТИЗИМ ЖОРИЙ ЭТИЛАДИ

Ҳудудий қўшничиликнинг кўп асрлик тарихи, халқлар ўртасидаги ўзаро бир-бирини 
англашга асосланган умумий маданий ва маънавий алоқалар ҳамда шериклик ўзбек-

қирғиз муносабатларининг мустаҳкам пойдевори бўлиб хизмат қилмоқда. 

НАВОИЙ ¯АНЧА ВА 
НЕЧТА ЖАНРДА АСАР БИТГАН?

Ота-боболаримиздан қолган 
ўгит бор: кенгашганга кенг 
дунё! Кенгашиб кўрилган ишда 
унум бўлишининг эҳтимоли 
юқорилигини ҳаёт тажрибаси 
аллақачон исботлаб бўлган. Улуғ 
Соҳибқироннинг “Тузуклар”и 
“Тадбирлар ва кенгашлар”дан 
бошланиб, ўттиз битта “Кенгаш”дан 
иборатлиги бежиз эмас. Умуман 
олганда, ўзбек давлатчилигига 
хос жиҳатлардан бири айнан 
кенгашдир! Масалан, милоддан 
олдинги II асрда Фарғонага 
келган хитойлик элчи водийда 
оқсоқоллар кенгашининг нуфузи 
юқори бўлганини ўз эсдаликларида 
алоҳида қайд этиб ўтган.

тегишли мавзулар бўйича эринмай сўраб-  
суриштирган.

Ҳар қандай замонда бўлгани каби, ўзбек 
давлатида ҳам ташқи кўруклик (разведка) 
хизмати унумли ишлагани бугун  кўпчиликка 

маълум эмас. Соҳибқирон элу юртимизга 
бошчилик қилган йилларда кўруклик юксак 
даражада йўлга қўйилганига оид тарихий 
 далиллар етарли. 

ИСЛОҲОТЛАР САМАРАСИ

ОҚҚЎРҒОН ТУМАНИ:
МАНЗИЛИ ОБОД, ТУРМУШИ 

ФАРОВОН ИНСОН ²АЁТИДАН РОЗИ 
БªЛИБ ЯШАЙДИ

Президентимизнинг Олий Мажлис ва халқимизга 
Мурожаатномасида ҳар бир соҳани ривожлантириш ва 
пировардида, мамлакат тараққиёти ҳамда халқимиз 
фаровонлигига хизмат қиладиган муҳим ташаббуслар илгари 
сурилди. Оққўрғон тумани аҳли ҳам Мурожаатномадан сўнг 
ўтган йили амалга оширган ишларни чуқур таҳлил қилиб, 2023 
йил учун янги режа ва марраларни белгилаб олди. 

Ўтган “Инсон қадрини улуғлаш ва 
фаол маҳалла йили”да кўплаб соҳалар-
да яхши натижаларга эришдик. Мисол 
учун, саноат маҳсулотлари ишлаб чиқа-
риш 108,7 фоиз, қишлоқ хўжалиги маҳсу-
лоти етиштириш ва ишлаб чиқариш 103,2 

фоиз, қурилиш-пудрат ишлари 106,5 
фоиз, хизмат кўрсатиш 115,7 фоиз ҳам-
да чакана савдо айланмаси 107,6 фоиз 
бажарилди.

Давоми 2-бетда

Алишер Навоийдан буюк 
мерос боқий қолди. Кўп 
мутахассислар унинг 
асарлари сонини 30 га яқин 
деб кўрсатади: “Ўттизга 
яқин (?) назмий ва насрий 
асарларида йигирма олти 
мингдан ортиқ сўз қўллаган 
улуғ шоир адабий ўзбек 
тилининг грамматик 
қурилиши хусусида ҳам 
эътиборга лойиқ фикрларни 
ўртага ташлаган” (“ЎзАС”, 
2016 йил, 5 февраль).  
Бу — мантиққа тамоман 
зид ҳисоб-китоб. Чунки 
Иоганн Гёте 1680 дан ортиқ, 
Александр Пушкин 826, 
Сергей Есенин 527, Михаил 
Лермонтов 400 дан ортиқ 
асар, Вильям Шекспир  
38 пьеса, 154 та сонет ёзган. 
Наҳотки, улуғ бобомиз шунча 
кам асар битган бўлса?!

Жамоат транспорти аҳолининг узоғини яқин 
қилиб, харажати ва вақтини тежайдиган, ҳаёт 
сифатини кўрсатадиган муҳим ижтимоий хизмат. 
Юртимизда бу хизматдан кунига 10 миллиондан 
ортиқ йўловчи фойдаланади.

Давлатимиз раҳбарининг Мурожаатномасида 
йўловчи ташиш сифатини яхшилаш мақсадида 
2023 йилда яна 2 мингта автобус олиб келини-
ши айтилган эди. Лекин, деди Президент йиғи-
лишда, қанча кўп автобус олиб келинмасин, жой-
лардаги транспорт бошқармалари ва автобус 
паркларида ҳозирги иш тизими ўзгармаса, аҳоли 
эҳтиёжига яраша хизмат кўрсатиб бўлмайди.

Барча ҳудудларда аҳоли учун янги уй-жой, 
мактаб, боғча, шифохона ва бошқа муассасалар 
барпо этиляпти. Лекин транспорт соҳаси бу ўз-
гаришлардан орқада қолиб, бугунги ривожланиш 
талабларига мос келмаяпти.

Хусусан, айрим вилоятлар марказида жа-
моат транспортини ривожлантириш режаси иш-
лаб чиқилмаган. Транспорт корхоналари кунлик 
тушум режасини бажаришга боғланиб қолгани 
боис, автобуслар куннинг “энг даромадли” пай-
тида ҳаракатланишга одатланган. Қолган вақт-
да йўловчилар узоқ кутиш ёки таксида юришга 
мажбур.

Шу боис, йиғилишда соҳадаги иш тизимини 
ўзгартириб, хизмат сифатини яхшилаш бўйича 
таклифлар кўриб чиқилди.

Унга кўра, кунлик тушум режасини белгилаш 
амалиёти бекор қилинади. Ташувчиларга маб-
лағлар автобуснинг юрган масофаси ва одамлар 
хизмат сифатидан қониқишига қараб берилади. 
Хизмат сифатига автобусдаги қулайликлар ва 
санитар ҳолат, кеч қолмасдан бекатга етиб кели-
шига қараб баҳо берадиган тизим бўлади.

Бу тизим Тошкент, Самарқанд, Андижон ва Ур-
ганч шаҳарларида жорий йилда, бошқа вилоят 
марказлари ва Нукус шаҳрида келгуси йилда 
йўлга қўйилиши белгиланди.

Давлатимиз раҳбари жамоат транспорти аҳо-
лига қулай, тадбиркорларга жозибадор бўлиши 
кераклигини таъкидлади.

Ҳозирги автобус йўналишлари сўнгги йиллар-
даги аҳоли эҳтиёжи асосида қайта кўриб чиқили-
ши керак. Президентимиз бу борада маҳаллий 
сўровлар ўтказиб, аҳолининг талаб ва истакла-
рини билиш зарурлигини қайд этди.

Транспорт паркини изчил янгилаб бориш ҳам 
муҳим. Йиғилишда буни рағбатлантириш бора-
сида таклифлар билдирилди.

Жумладан, жамоат транспорти йўналишлари 
бўйича очиқ тендерда автобусларнинг янгилик 
даражаси асосий мезон этиб белгиланади. Та-
шувчиларга тўланадиган маблағларни шакллан-
тиришда ҳар йили автобусларнинг 20 фоизини 
янгилаб бориш харажатлари кўзда тутилади.

Бундан ташқари, тадбиркорлар олиб келган 
янги автобуслар бўйича қўшилган қиймат соли-
ғини бўлиб-бўлиб тўлашга рухсат этилади. Ав-
тобуслар сотиб олиш учун 10 йилгача муддатга 
имтиёзли кредит берилади.

Йўлларда жамоат транспортининг тўсиқсиз ҳа-
ракатланишини таъминлаш — долзарб масала.

Тошкент шаҳрида 73 та асосий кўчада авто-
буслар учун алоҳида йўлак ташкил этиб, чорра-
ҳалар ўтказувчанлигини ошириш дастури ишлаб 
чиқилди. Бу орқали автобусларнинг ўртача тез-
лиги 1,5 баравар ошиб, кечикишлар бартараф 
этилади.

Вилоятлар ҳокимларига ўз ҳудудида пой-
тахтдагидек каби транспорт инфратузилма-
сини яхшилаш бўйича манзилли дастурни 
тасдиқлаб, амалга оширишни бошлаш топши-
рилди. Бунда йўл ва чорраҳаларда жамоат 
транспортига устуворлик бериш, бекатларда 
аҳоли ва тадбиркорларга шароит яратиш за-
рурлиги кўрсатиб ўтилди.

ЎзА 

Президент Шавкат Мирзиёев 31 январь куни Тошкент ва Нукус шаҳарлари 
ҳамда вилоят марказларида жамоат транспортининг янги тизимини 

жорий этиш бўйича йиғилиш ўтказди.

АЛИШЕР НАВОИЙ ТАВАЛЛУДИНИНГ 582 ЙИЛЛИГИ

 Ўзбекистон яқин қўшни давлат сифа-
тида Қирғизистоннинг ривожланиши, мам-
лакатда сиёсий барқарорлик ҳукм суриши, 
унинг мавқеи кўтарилиши ва халқаро май-
дондаги ўрни мустаҳкамланишидан ман-
фаатдор.  

Сўнгги йилларда икки томонлама муно-
сабатлар мутлақо янги босқичга кўтарилди. 
Жумладан, ўзбек-қирғиз чегараси делимита-
циясини алоҳида айтиш жоизки, бу том маъ-
нода тарихий воқелик бўлди. Давлатларимиз 
ўртасидаги икки томонлама муносабатлар 
амалий ҳамкорликни кенгайтириб бораётган 
янги ўсиш нуқталари доирасида тобора ри-
вожланиб бормоқда.  

Ҳозирги кунда ўзаро ҳамкорлик страте-
гик шерикликнинг янги даражасига чиқди. 
Алоқалар мисли кўрилмаган даражада ри-
вожланмоқда. Буларнинг барчаси тизимли 
ва интенсив табиатга эга бўлган олий дара-
жадаги мулоқотлар давомида аён бўлмоқ-
да. Бу Президентлар Шавкат Мирзиёев ва 
Садир Жапаров ўртасида ўтган ҳафта бў-
либ ўтган учрашувларда ҳам ўз ифодасини 
топди. 

Шавкат Мирзиёевнинг Қирғизистонга дав-
лат ташрифи доирасида бўлиб ўтган музока-
ралар якунлари бўйича имзоланган деклара-
ция икки томонлама муносабатлардаги кенг 
қамровли стратегик шерикликни сифат жиҳа-
тидан янги босқичга олиб чиқади. 

Транспорт ва логистика соҳасидаги ўза-
ро саъй-ҳаракатлар ҳам стратегик жиҳат-
дан муҳим экани белгиланди. “Хитой — 
 Қирғизистон — Ўзбекистон” темир йўлини 
қуриш бўйича ишларни жадаллаштириш, 
“Андижон — Ўш — Иркиштом” автомобиль 
йўли салоҳиятини имкон борича кенг ишга 
солиш, шу мақсадда қўшма транспорт-ло-
гистика компаниясини ташкил этиш бўйича 
келишувларга эришилди. 

Саноат, хизмат кўрсатиш ва қишлоқ 
хўжалиги йўналишларида умумий қий-
мати 154,1 миллиард сўмлик жами 20 
инвестиция лойиҳаси амалга оширил-
ди. 2022 йилда туманимиз меҳнаткаш-
лари 15,2 миллион долларлик саноат ва 
мева-сабзавот маҳсулотларини экспорт 
қилишга муваффақ бўлди.

Йилнинг дастлабки ҳосили бўлган пил-
ладан мўл ҳосил олиниб,  вилоятда би-
ринчи бўлиб 164 тонналик улкан “кумуш 
тола” хирмони кўтарилди. Ғаллакорлар 
давлат омборларига 28 130 тонна сара 
дон топшириб, шартномавий режани уд-
далади. Пахтакорлар уйган хирмон эса 
35 020 тоннани ташкил этди. Бу бобо-
деҳқонларимизнинг машаққатли меҳнати 
самарасидир. Оққўрғонлик деҳқонлар ўз 
олдига қўйган режаларини ортиғи билан 
бажариб, Президентимиз ва халқимиз ол-
дида юзлари ёруғ бўлди. 

Жорий йилда ҳам деҳқонларимиз ул-
кан мақсад ва режалар билан меҳнат 
қилмоқда. Жумладан, пахта хирмони 
учун куз-қиш агротехник тадбирлар ал-
лақачон бошлаб юборилган. Тумандаги 
7 километр канал бетонлаштирилди. 
Натижада сув сарфида тежамкорлик 
ошди. Шу билан бирга, 2900 гектар май-
донда сув тежовчи технологиялар жо-
рий этиш режалаштирилган. Қолаверса, 
13 минг 270 гектар майдон шудгорлан-
ди, 11 100 гектар ерга ғалла экилди. Бу 
эса ўтган йилдагидан 400 гектар кўп. 

Кейинги йилларда мамлакатимизда тад-
биркорликни ривожлантиришга қаратилаёт-
ган эътибор туфайли жойларда Улуғбекдек 
ишбилармонлар сафи кенгайиб бормоқда. 
Президентимизнинг 2022 йил 19 апрелдаги 
“Ҳудудларда тадбиркорлик лойиҳаларини мо-
лиялаштириш механизмларини янада кенгай-
тириш чора-тадбирлари тўғрисида”ги қарорида 
Қорақалпоғистонда жами 188 лойиҳани амалга 
ошириш белгилаб қўйилган. 

Бундан ташқари, давлатимиз раҳбарининг 
2022 йил 31 августдаги “Қорақалпоғистон Респуб-
ликасида тадбиркорлик, инновацион технология-
лар ва инфратузилмаларни жадал суръатларда 
ривожлантириш орқали аҳоли фаровонлигини 
оширишнинг қўшимча чора-тадбирлари тўғриси-
да”ги фармони асосида жами 565 лойиҳа тасдиқ-
ланган. Булар орқали асосий мақсад ҳудуднинг 
инвестиция ва ишбилармонлик муҳитини яхши-
лаш, аҳоли бандлигини таъминлаш ҳамда ижти-
моий ҳимоя дастурлари қамровини кенгайтириш 
каби йўналишларга қаратилмоқда. 

“Qo‘ng‘irot agro solodka sistem” масъулияти 
чекланган жамияти Қорақалпоғистонда етиш-
тириладиган қизилмия илдизини экспорт қилиш 
билан бирга наслли қорамолларни кўпайти-
ришни йўлга қўйган. 

МУНОСАБАТ

ТАДБИРКОРЛИК

ИСЛОҲОТЛАР САМАРАСИ

СТРАТЕГИК ВАЗИФАЛАР 
БИЛАН МУСТА²КАМЛАНГАН 

ДªСТЛИК
Музокараларда энергетика соҳасида-

ги ҳамкорликка ҳам алоҳида урғу берилди. 
Гидроэнергетика, шу жумладан, Қамбарота 
1-ГЭСи қурилиши бўйича ўзаро саъй-ҳара-
катларни фаоллаштириш зарурлиги қайд 
этилди.  

Икки давлат раҳбари минтақавий тузил-
малар доирасида ҳамда халқаро майдонда 
ҳамкорлик қилиш, Марказий Осиёда хавф-
сизлик ва барқарорлик, ҳозирги кун таҳдид 
ва зиддиятларига қарши курашиш масалала-
рини муҳокама қилди. Кўп томонлама тузил-
малар доирасида ўзаро манфаатли ҳамкор-
ликни давом эттиришга бўлган интилишлар 
тасдиқланди.  

Олий даражадаги музокаралар савдо-
иқтисодий ҳамкорликни ривожлантиришга 
ҳам ўз ҳиссасини қўшади. Сўнгги йилларда 
икки томонлама савдо ҳажми етти баробар 
ортган. Масалан, ўтган йил якунлари бўйича 
ўзаро товар айланмаси 1,3 миллиард дол-
ларга етди ва 300 дан ортиқ қўшма корхо-
на барпо этилди. Ушбу ижобий анъанани 
давом эттириш учун қишлоқ хўжалиги со-
ҳасидаги ҳамкорликни мустаҳкамлаш, агро-
кооперация дастурларини амалга ошириш, 
жумладан, икки давлат вилоятлари ўрта-
сидаги шериклик ва бевосита алоқаларни 
кенгайтириш орқали интенсив боғлар ва ис-
сиқхона хўжаликларини ривожлантириш бў-
йича қўшма лойиҳаларни йўлга қўйиш жуда 
муҳимдир.   

Томонлар ишбилармонлик 
учрашувларини ташкил 
этиш бўйича яхши тажрибага 
эга. Бишкекда бўлиб ўтган 
бизнес-форум доирасида 
1,6 миллиард долларлик 
битимлар пакети имзоланди. 

Миллий ишлаб чиқарувчиларнинг арзон 
маҳсулотлари билан учинчи давлатлардан 
келтирилаётган маҳсулотлар ўрнини тўлди-
риш масалалари ҳам устуворлик касб этади. 
Фикримизча, мамлакатларимиз тадбиркор-
лари ўзаро савдо ҳажмини кенгайтириш ва 
номенклатурасини кўпайтириш каби муҳим 
масалаларни ҳал қилиш учун зарур сало-
ҳиятга эга. Чегараолди ҳудудларида ўтказиш 
пунктларини модернизация қилиш ва сонини 
ошириш, тез айниб қоладиган маҳсулотлар-
ни етказиш учун “яшил йўлаклар” мавжуд 
бўлиши, савдо-логистика хаблари тизимини 
шакллантириш ва бошқалар бўйича ишлар-
ни жадал давом эттириш муҳим аҳамиятга 
эга. Бу ҳолда Ўзбекистон ва Қирғизистон ўза-
ро савдо соҳасида янада интеграцияланади 
ва ўсиб бораётган савдо муносабатларидан 
фойда олади.     

Умуман олганда, Президентимизнинг Қир-
ғизистонга давлат ташрифи мамлакатлари-
миз ўртасидаги алоқаларнинг барча соҳа-
ларида ишончли ва очиқ мулоқотни давом 
эттириш учун сиёсий иродага эга экани ва 
кенг кўламли ҳамкорликни мустаҳкамлашга 
интилиш кучайганини яна бир бор намойиш 
қилди.  

Актам ҲАИТОВ, 
Олий Мажлис Қонунчилик 
палатаси Спикери 
ўринбосари

Бошланиши 1-бетда

ЯРАТИЛАЁТГАН ИМКОНИЯТ ВА ТА¯ДИМ 
ЭТИЛАЁТГАН ИМТИЁЗЛАР

ҚОРАҚАЛПОҒИСТОНЛИКЛАРНИ ЯНГИ ҒОЯ ВА 
ТАШАББУСЛАРГА УНДАМОҚДА

Яқинда Қонликўл тумани “Наврўз” овул фуқаролар йиғинида истиқомат қилувчи 
Улуғбек Алланиязов ўз бизнесини йўлга қўйди. Гап шундаки, банкдан ажратилган 
имтиёзли кредит ҳисобига зарур асбоб-ускуналар сотиб олиб, уй шароитида пластмасса 
ва 3Д форматли қандиллар ишлаб чиқаришни йўлга қўйди. Унинг креатив ғоялари 
асосида яратилаётган маҳсулотлар харидорлар эътиборига ҳам тушиб улгурди. 

— Корхонамизда 185 нафар хотин-қиз иш-
лайди, — дейди корхона раҳбари Замира 
Хожаметова. — Тез орада улар сафи янада 
кенгаяди, негаки, пластмассадан уй-рўзғор 
буюмлари ишлаб чиқаришга мўлжалланган 8 
миллиард сўмлик янги лойиҳани амалга ошир-
япмиз. Ушбу маҳсулотларни қўшни давлатга 
экспорт қилиш бўйича шартнома ҳам имзола-
дик. Экспорт фаолияти учун ташиш харажат-
ларида имтиёзлар берилаётгани ҳам ишимиз-
га барака киритмоқда.  

Чиндан ҳам, бугунги кунда қорақалпоғистон-
лик тадбиркорлар бир қанча имтиёзларга эга. 
Жумладан, Қорақалпоғистон ҳудудида фаолият 
юритадиган тадбиркорлик субъектлари учун 
2023 йил 1 январдан 2028 йил 1 январга қадар 
бўлган даврда фойда солиғи, айланмадан оли-
надиган солиқ, юридик шахсларнинг мол-мул-
кига солинадиган солиқ ва юридик шахслардан 
олинадиган ер солиғи бўйича солиқ ставкалари 
50 фоизга камайтирилган. Шу боис, ҳудудда 
тадбиркорлар сони тобора ортиб бормоқда. Ма-
салан, Хўжайли тумани Бунёдкор маҳалласида 
муқобил энергия ишлаб чиқарувчи “Farmergy” 
чет эл корхонаси ишга тушиши жуда муҳим во-
қеа бўлди. 1,2 гектар майдонда жойлашган ушбу 

корхонага хориждан электр тежовчи замонавий 
асбоб-ускуна олиб келиб ўрнатилди ва қўшимча 
20 янги иш ўрни яратилди. 

— Қизилмия илдизини қайта ишлашдан чиқ-
қан чиқиндиларни йиғиш ва ундан гранулалар 
(пеллет) тайёрлаш лойиҳаси учун 1,5 миллион 
доллар қийматдаги чет эл инвестицияси йўнал-
тирилган. Корхонада кунига 50 тонна, йилига 
5000 тоннадан ортиқ қизилмия илдизини қайта 
ишлаш орқали брикет ёқилғиси тайёрланиб, 
чет элга экспорт қилинади.

Мўйноқ тумани “Бўзатов” овул фуқаролар 
йиғини аҳолиси учун янги иш ўринлари яратил-
ди. Бу ерда яқинда қамишдан панел ишлаб чи-
қарувчи корхона фаолияти йўлга қўйилди. Асо-
сий хомашё — қамиш аҳолидан сотиб олинади. 

Умумий қиймати 81 миллиард 208 миллион 
сўмлик лойиҳа маҳсули — “Muynak LDSP” масъу-
лияти чекланган жамиятида йилига 50 минг метр 
куб панел тайёрланади ва унинг саксон фоизи 
ички, қолгани ташқи бозорга йўналтирилади. 

— Бугунги кунда бизга туман ҳокимлиги 
томонидан “Бўзатов” овул фуқаролар йиғи-
ни ҳудудидан 50 гектар ер майдони ажратиб 
берилган, — дейди корхона директори Асқар 
Ниетуллаев. — Шу билан бирга, “Мақпал”, 
“Киши мақпал”, “Арка мақпал”, “Қизил кеме” 
ва “Шеге” кўлларининг жами 5 минг 753 гектар 
сув ҳавзаларидан қамиш йиғиб олиш учун 30 
йил муддатга рухсат этилди. Мўйноқда қамиш 
жуда кўп. Ундан замонавий қурилиш мате-
риаллари ишлаб чиқарилаётгани эса алоҳида 
эътиборга молик. Лойиҳа асосида 230 доимий, 
1500 дан ортиқ мавсумий иш ўрни яратилиши 
режалаштирилган. 

Қўнғирот туманида бугунги кунда уч ярим 
мингдан ортиқ киши оилавий тадбиркорлик 
билан шуғулланади. Жумладан, “Таллиқ” ма-
ҳалла фуқаролар йиғинида истиқомат қилувчи 
Ғуломжон Сапарниязов 1000 дона зотли товуқ 
боқиб келади. 

— Дастлаб 350 дона товуқ билан ушбу тад-
биркорликни йўлга қўйган эдим, — дейди у биз 
билан суҳбатда. — Уларни 42 кун боқиб, сўнг 
гўштга топшираман. Шу орқали аҳолининг гўшт 
маҳсулотларига бўлган талабига ҳисса қўшиш 
билан бирга 6-7 миллион сўм соф даромад 
оламиз. 

Қўнғирот туманидаги “Темир жол” маҳалла 
фуқаролар йиғинида 2 мингдан ортиқ аҳоли 
яшайди. Маҳалланинг асосий драйвери маи-
ший хизмат кўрсатиш соҳаси ҳисобланади. 
Чунки бу ерда 15 йилдан бери тикувчилик 
билан шуғулланиб келаётган Назира Салие-
вадек чеварлар бор. У яқинда 33 миллион 
сўм имтиёзли кредитга 5 та замонавий тикув 
машинаси харид қилиб, ёнига иккита қизни 
шогирдликка олди. Булардан шу нарса аён 
бўладики, Қорақалпоғистонда тадбиркорлик 
ривожланиб, туманларнинг ижтимоий-иқти-
содий, инвестициявий салоҳияти ортиб бор-
моқда. Одамларнинг эса ишбилармонлик 
қобилияти юзага чиқиб, турмуш шароити ях-
шиланмоқда. Яратилаётган имконият, шарт-
шароит, тақдим этилаётган имтиёз уларни 
янги марралар сари руҳлантирмоқда. 

Минажатдин ҚУТЛИМУРАТОВ,
“Янги Ўзбекистон” мухбири

ОҚҚЎРҒОН ТУМАНИ:

МАНЗИЛИ ОБОД, ТУРМУШИ ФАРОВОН ИНСОН 
²АЁТИДАН РОЗИ БªЛИБ ЯШАЙДИ

Президентимизнинг “Деҳқон хўжа-
ликлари ташкил этишни қўллаб-қув-
ватлаш орқали аҳоли даромадларини 
ошириш бўйича қўшимча чора-тадбир-
лар тўғрисида”ги қарори ижросини таъ-
минлаш мақсадида “Темир дафтар”, 
“Аёллар дафтари” ва “Ёшлар дафта-
ри”га киритилган фуқароларга 850 гек-
тар суғориладиган экин ерлари деҳқон 
хўжалиги ташкил этиш учун ажратиб 
берилиши режалаштирилган. Бу каби 
саъй-ҳаракатлар замирида аҳоли тур-
муш фаровонлигини ошириш, мамла-
катимиз равнақига ҳисса қўшишдек улуғ 
мақсадлар мужассам. 

“Обод қишлоқ” ва “Обод маҳалла” 
дастурига асосан, тумандаги Элтамға-
ли ва Маданият маҳаллаларида кенг 
кўламли қурилиш-таъмирлаш,  ободон-
лаштириш ишлари амалга оширилди. Бу 

ишларга 15,1 миллиард сўм ажратилиб, 
мазкур маҳаллаларда сув иншооти ва 
тармоқлари, 32 ички хўжалик йўли таъ-
мирланди. Коммуникация тармоқлари, 
электр, табиий газ ва алоқа тармоқла-
ри реконструкция қилинди ҳамда аҳоли 
пунктларида кенг кўламли ободонлаш-
тириш-кўкаламзорлаштириш ишлари 
бажарилди. Олтита маҳалла фуқаролар 
йиғинидаги 6 та кўп қаватли уйнинг том 
қисми мукаммал таъмирланди.

Туман тиббиёт бирлашмасига қараш-
ли 189 ўринли марказий шифохона, кўп 
тармоқли поликлиника, иккита оилавий 
поликлиника ва бешта оилавий шифо-
корлик пункти тўлиқ таъмирдан чиқари-
либ, туман аҳолисига сифатли хизмат 
кўрсатиб келяпти. 

Ўтган йили Оққўрғонда ихтисослаш-
тирилган мактаб очилди. Иккита янги 
умумий ўрта таълим мактаби қурил-
моқда, битта мактабнинг янги филиа-
ли, 120 ўринли 2 та болалар боғчаси 
иш бошлади.

“Обод қишлоқ” дастури ҳамда “Яшил 
макон” умуммиллий лойиҳаси доираси-
да 467 минг туп мевали ва манзарали 
дарахт кўчати ўтқазилди. Сирасини айт-
ганда, туман миқёсидаги бунёдкорлик 
ишлари натижасида кўчалар, маҳалла-
лар, қишлоқлар обод бўляпти, аҳоли-
нинг турмуш фаровонлиги ошмоқда.

Оққўрғонликлар спорт ва маданият 
соҳасида ҳам яхши натижаларни қўлга 
киритиб келмоқда. Масалан, тумандаги 
78-ихтисослаштирилган мактаб-интер-
нат ўқувчилари ёшлар ўртасида Шве-
цияда ўтказилган “Cothia Cup” футбол 
мусобақасида илк бор иштирок этиб, 
ғалаба билан қайтди. 

Ёш боксчи, Осиё чемпиони Илҳом-
жон Эргашевнинг халқаро майдонлар-
да эришаётган ютуқлари таҳсинга сазо-
вор. Спортчимиз 40 дан ортиқ давлатда  
53 та жанг ўтказиб, 52 тасида ғалаба қо-
зонган. Илҳомжон 2022 йилда Россияда 
бўлиб ўтган “Осиё болалари” халқаро 
спорт ўйинларида биринчи ўринга са-
зовор бўлди. Бундан ташқари, спорт-
нинг 20 тури бўйича ўтказилган Ёшлар 
Олимпия ўйинларида ғолиб чиқиб, Ва-
танимиз байроғини юксакка кўтарди.

2022 йили Туркияда бўлиб ўтган  
V Ислом бирдамлиги ўйинларида Маҳ-
лиё Абдуманнопова муваффақиятли 
иштирок этди. У кикбоксинг бўйича ку-
муш медални қўлга киритди ҳамда Ўз-
бекистон делегациясининг медаллар 
захирасига ўз ҳиссасини қўшди. 

Ёш спортчи Шаҳзоджон Рўзиохунов 
Италия пойтахти Рим шаҳрида юнон-
рум кураши бўйича жаҳон чемпионати-
да иккинчи ўринни эгаллади. 

Ўтган йили май ойида “Бойсун баҳори” 
халқаро фестивалида қатнашган туман 
маданият бўлими ҳузуридаги “Тўрғай” 
фольклор жамоаси фахрли иккинчи ўрин-
ни қўлга киритди. Шунингдек, бу жамоа 
Тошкент вилояти ҳокимлиги томонидан 
ўтказилган “Янги Ўзбекистонда янги овоз-
лар” кўрик-танловида ҳам иккинчи ўринга 
лойиқ кўрилди. 

Бундай натижалар сўнгги йилларда 
мамлакатимизда спорт ва маданият со-
ҳаларига қаратилган эътибор, спорт ва 
мусиқа мактаблари инфратузилмаси ях-
шиланаётгани, тўгараклар муваффақият-
ли ташкил этилаётгани самарасидир.

Ўтган йилнинг 22 сентябрь куни Пре-
зидентимиз Тошкент вилоятига ташри-

фи чоғида тадбиркорликни янада ри-
вожлантириш мақсадида Пискент, Бўка, 
Бекобод ва Оққўрғон туманларида 2025 
йил 1 январга қадар ер, мол-мулк, ай-
ланмадан олинадиган солиқларни 1 
фоиз, фойда солиғи ставкасини 50 
фоиз миқдорида белгилаш, сотилмас-
дан турган давлат мулки объектлари 
бошланғич қийматини 2 баравар ар-
зонлаштиришга топшириқ берган эди. 
Оққўрғонликлар давлатимиз раҳбари-
нинг мазкур ташаббусини катта қувонч 
ва мамнунлик билан қабул қилди. 

Ўтган йили Оққўрғон туманига ама-
лий ёрдам бериш мақсадида Президен-
тимиз ташаббуси билан тузилган ишчи 
гуруҳ томонидан тумандаги 29 маҳал-
лада 18 минг 234 хонадон, 1532 ижти-
моий соҳа объекти ўрганилди. Жами 
5210  муаммо аниқланиб, 2292 таси жо-
йида ҳал этилди, 2917 та масала кўриб 
чиқилиши назоратга олинди.

Хусусан, “Ҳар бир оила — тадбиркор” 
дастури доирасида 125 фуқарога 4,6 
миллиард сўм имтиёзли кредит олиш 
учун ҳоким ёрдамчилари томонидан 
ижобий тавсиялар берилди. Шунингдек, 
77 фуқарога 1,8 миллиард сўм имтиёзли 
кредитлар ажратилди, 83 фуқарога суб-

сидия асосида 4 турдаги асбоб-ускуна-
лар — тикув машинаси, мотокультиватор, 
пайвандлаш ускунаси ва электр арра ет-
казиб берилди. Оилавий тадбиркорлик-
ни йўлга қўйиш мақсадида 28 фуқарога 
596,8 миллион сўм кредит ажратилди. 
Қолаверса, 351 нафар ёшнинг ижтимоий-
иқтисодий муаммоларини ҳал этиш учун 
1,3 миллиард сўм йўналтирилди. 

Ҳудуддаги 180 нафар ишсизнинг 
доимий бандлигини таъминлаш мақ-
садида 1,2 миллиард сўм ажратилиши 
белгиланди. Шунингдек, эҳтиёжманд 
оилалар уй-жойларини таъмирлаш ма-
саласи ҳам эътибордан четда қолмади. 
Хусусан, 249 хонадон учун 2 миллиард 
350 миллион сўм ажратилди, 101 муҳ-
тож оилага турли моддий ёрдам кўрса-
тилди, 75 тасига қурилиш материалла-
ри, чорва моллари олиб берилди.

Янги Ўзбекистон бунёдкорлари сафи-
да бораётган оққўрғонликлар “Инсонга 
эътибор ва сифатли таълим йили”да 
ҳам илғорлар қаторида бўлиш учун енг 
шимариб ишга киришган. Давлатимиз 
раҳбари белгилаб берган вазифаларни 
оғишмай амалга ошириб, инсонларнинг 
бахтли ва фаровон турмуши учун астой-
дил меҳнат қиламиз. 

Алишер КАРИМЖОНОВ, 
Оққўрғон тумани ҳокими   

Бошланиши 1-бетда



Миллий етакчимиз Хавфсизлик кенгашининг бу сафарги кенгайтирилган йиғилишида 
ҳам ҳарбий меросни янада кенг ва изчил ўрганиш масаласини шунчаки кўндаланг қўймади. 
Негаки, бу борадаги бисотимиз жуда ҳам бой ва салобатлидир. Президентимиз Амир 
Темур, Жалолиддин Мангуберди, Заҳириддин Муҳаммад Бобур ҳарбий маҳорати ҳақида 
тинимсиз бонг уриб, уларни юзага чиқариб келаётгани бежиз эмас.

Хитойдан Италиягача улкан кенглик-
да фаолият кўрсатиб, ўзларини амал-
дор, сўфий, чаканачи, йирик савдогар, 
полвон, дорбоз, ҳунарманд, мунажжим, 
қаландар, дарвеш, денгизчи, сув сотув-
чи, этикчи, олим, талаба, кампир ўлароқ 
тутган кўрукчилар тегишли ўлкалардаги 
иқтисодий вазият, жумладан, нарх-наво-
лар, тош-тарозилар, йўллар, шаҳарлар, 
уйларнинг ўрнашув чизмалари, ерла-
рининг паст-баландликлари суратлари 
(recognosco), майдонлари, жуғрофий 
томонлари, ҳар бир аҳоли маконининг 
аталиши, бошлиқлари, амирлари, улуғ-
лари, фозиллари, шарифлари, бойла-
рию фақирлари, улар ҳар бирининг исм 
ва лақаби, шуҳрати ва насаби, ҳунари 
ва тирикчилик манбаси бўйича қиммат-
ли маълумотларни йиғиб, Амир Темур 
қароргоҳига юбориб турган. Ҳазрат-
нинг кўп тилга олинадиган “Салтанатни 
бошқариш ишларининг тўққиз улу-
шини кенгаш, тадбир ва машварат, 
қолган бир улушини эса қилич билан 
бажо келтирилишини англадим”, де-
ган сўзининг мағзини ҳам давлатчили-
гимизнинг мазкур масаладаги юксак 
хабардорлиги даражаси орқали чақиш 
керак. Яъни, аслида, Соҳибқирон олам-
нинг маъмур ва обод бўлагини Самар-
қанд атрофида бирлаштириш ишини 
тахтда ўтириб, олдиндан бажариб қўй-
ган. Ҳарбий юришлар эса мазкур ҳолат-
ни расмийлаштириш бўлганди, десак 
жуда ҳам ошириб юбормаган бўламиз.

Демак, улкан салтанатлар тузиш, 
уларни бошқариш борасида ўз илмимиз 
доим бўлган. Шунинг учун ҳам ўтмишда 
олий ҳукмдорларимиз, вазирларимиз, 
амалдорларимиз, олимларимиз бошқа-
рув муаммолари билан ўта жиддий шу-
ғулланганини тасдиқловчи гувоҳликлар 
жуда кўп. “Темур тузуклари” кишилик та-
рихида бирдан-бир ўзига хос асар эка-
ни, ўтмишда бирон-бир давлат бошлиғи 
ўзининг кўп йиллик тажрибаси ўлароқ 
бундай қўлланма ёзмагани, аниқроғи, 
бундай оғир юмуш қўлидан келмагани-
ни қайта-қайта уқтиришдан ҳеч қачон 
чарчамаймиз. 

“Фозил одамлар шаҳри”, “Қутад-
ғу билиг”, “Қобуснома”, “Сиёсатнома”, 
“Ахлоқи Муҳсиний”, “Туҳфат ал-мулук”, 
“Туҳфат ал-фузало”, “Туҳфат ал-вуза-
ро”, “Сулук ал-мулук”, “Дастур ал-вуза-
ро”, “Дастур ал-мулук”, “Номайи номи”, 
“Макорим ул-ахлоқ”, “Рисола ал-мулук”, 
“Наводир ал-вақое”, “Танбеҳ ас-сало-
тин” сингари рўйхатини яна давом этти-
риш мумкин бўлган асарлар — салтанат 
идораси, ҳукмдор, вазир, ҳоким, турли 
даражадаги амалдорлар фаолиятининг 
ҳар хил масалаларига бағишланган 
қимматли қўлланмалар бошқарувчи-
лик санъатимиз неча-неча асрлар ичра 
сайқалланган билим ва тажрибага таян-
ганини исботлайди, албатта. Уларда 
давлат бошлиғи кенгашиб иш юритиши 
борасида бугун ҳам ўз аҳамиятини йў-
қотмаган ҳикматлар етарлича топилади. 
Масалан, термизлик улуғ аждодимиз 
Хожа Самандарнинг (тахминан 1730– 
1830 йиллар) “Дастур ал-мулук”идаги 
мана бу фикр: “Кенгаш ва маслаҳат 
куни ақл, донолик ва донишмандлик-
ни имтиҳон қилиш кунидир”.

Ватан ҳимоячилари куни арафаси-
да Президентимиз Шавкат Мирзиёев 
бошчилигида ўтказилган Хавфсизлик 
кенгашининг галдаги кенгайтирилган 
 йиғилишини худди шундай синов куни 
бўлди, десак адашмаймиз.

Касбимиз тақозоси ўлароқ туриш-
турмуш, тарих турли воқеалар, кутил-
маган ҳолат ва ишларга бой бўлишини 
билсак-да, ўзимиз гувоҳи бўлиб келаёт-
ган мустақиллик йилларимиз, унинг 
икки босқичида кўрган ва кўраётганла-

БУЮК ЎЗБЕК ЙЎЛИ

Азамат ЗИЁ,
ФА Тарих институти 
директори, тарих фанлари 
доктори, профессор

римиз баъзан кишини ҳайратлантира-
ди, саволларга кўмиб, ўйлашга мажбур 
қилади.

Ўзбекистон Республикаси Президен-
ти ҳузуридаги Хавфсизлик кенгаши ту-
зилганига ҳам ўттиз йил бўлди. Тўғри, 
бошқа давлатлардаги каби унинг фао-
лияти, йиғинлари кўп жиҳатдан ёпиқ 
кечган. Мазкур тузилманинг иши ҳақида 
яқин-яқингача беш-ўнта гапдан иборат 
қуруқ ахборотдан ортиғини кўрмагани-
миз ҳам ҳақиқат. Бироқ сўнгги йиллар 
ушбу “анъана” бузилгани ва мазкур ўта 
муҳим давлат тузилмаси ишини бошқача 
йўлга қўйиш мумкинлигини кўрсатаётир.

Гап шундаки, мана уч йилдирки, 
Хавфсизлик кенгашининг йиллик кен-
гайтирилган йиғилишида қатнашиш 
бизга ҳам насиб этмоқда. Илк бор чақи-
рилганимизда эса ўз қатнашувимиздан 
муддао масаласида ҳатто ҳайрон ҳам 
бўлганимизни яшириб ўтирмаймиз. Би-
роқ Қуролли Кучларимиз Олий Бош Қў-
мондони Шавкат Мирзиёевнинг эл-юрт, 
фуқароларимиз хавфсизлигини таъ-
минлашга бағишланган чиқишлари, ай-
ниқса, юзаки қараганда мавзуга алоқа-
си йўқдек туюлажак қатор йўналишлар 
бўйича қилган чуқур ва асосли таҳли-
лини тинглаб, ақл чиғириғидан ўтказ-
ганимизда, хавфсизлик борасида узоқ 
йиллар ичида шаклланиб, бошқалар 
қатори каминани ҳам авраб қўйган эски-
ча тушунчалардан воз кечиш пайти кел-
ганини англаб етдик. Яъни хавфсизлик, 
бу — беками кўст қурол-аслаҳа, ҳарбий 
машқларгина эмас, балки жамиятнинг 
умумлашма сифати. Шунинг учун ҳам 
миллий қўшинимизни энг замонавий 
яроқлар билан таъминлаш изчил да-
вом этилишини алоҳида урғулаган 
Президентимиз бутун кенгаш даво-
мида энг катта эътибор берган маса-
лалардан бири ҳарбийларимизнинг 
билим даражаси ва ахлоқий-руҳий 
тайёргарлиги бўлди. 

Чиндан ҳам, сўнгги йилларда биз-
га яқин ва диққатимизни тортиб тур-
ган минтақаларда юз бериб келаётган 

уруш-талашларда икки ҳал қилувчи 
омил яққол кўзга ташланмоқда: кечаги-
на тасаввур қилиш қийин бўлган, илм-
фаннинг энг сўнгги ютуқлари негизида 
яратилган ўта замонавий қурол-аслаҳа-
лар ва шахс. Жанг воситалари қанчалик 
сайқалланиб, ақллилаштирилмасин,  
агар уни яратадиган ҳам, қўллайдиган 
ҳам одам — олим, муҳандис, аскар ва 
зобит эканидан келиб чиқилса, иккин-
чи омилнинг тенгсизлиги аёнлашади-
қолади. Шу ўринда, миллий етакчимиз 
Хавфсизлик кенгашидаги чиқишининг 
бошланишида “ўз кучимиз ва имкон-
ларимизга ишониб яшаш ва ишлаш-
га ўрганишимиз керак”лигига алоҳида 
урғу берганига тўхталиб ўтган бўлардик.

Бизнинг авлод мустамлака-совет 
даврида “коммунизм”нинг келишига 
ишониб яшади, мустақилликка эриш-
гач эса “буюк давлат қурилиши”га! Ҳар 
икки ҳолатда ҳам бўлажак эзгу ҳаётни 
ким қуради ва уни қурувчилар қандай 
бўлмоғи лозим, бунинг учун давлат ва 
жамиятда тегишли муҳит яратилиши 
керакмасми, саволини ҳеч ким берган 
эмас, аниқроғи, беролмасди! Сабаби 
ҳам маълум: эркинлик йўқ эди, ҳар ким 
ўз фикрини айтолмасди, билиб-билмас-
дан айтиб қўйса, албатта жазоланарди.

Янги Ўзбекистонга турли жиҳатлар-
дан баҳо берса бўлади ва уларнинг 
барчаси ҳамда ҳар бири учун асос 
топилади. Сўз юритилаётган мавзу 
нуқтаи назаридан олганда эса 2016 
йил кузида бошланган тарихий босқи-
чимизни, моҳият эътибори билан ин-
сонни эркин ва рақобатбардош қилиш 

 жараёни  ўлароқ баҳоласак, тўғри бў-
лади. Негаки, эркин шахс ва шундай-
ларнинг йиғиндиси — жамият ўз кучига 
ишониб, ўз имконларини билсагина, 
улкан чўққиларни эгаллай олади, бўл-
маса, куни ва бутун умрини хаёлий 
нарсалар билан ўтказади. Охир-оқибат 
кўза кунида синганида, енгилроқ си-
новга ҳам дош беролмай қолади.

Биз эркинликни атом қувватига ўх-
шатамиз: ундан ёритиш, иситиш, юр-
ғазиш, кўтариш, яратиш ишларида 
фойдаланиб, кишилар турмушини ен-
гиллаштириш, яхшилаш мумкин бўлгани 
ҳолда, ёмонлик, ҳатто ёвузлик йўлида 
ҳам суиистеъмол қилиниши, айтайлик, 
 оммавий қирғин қуролини қўллаш  орқали 

миллионлар ёстиғини қуритишгача бо-
ришини ким билмайди дейсиз. 

Сўз эркинлиги ҳам шундай! Янги Ўз-
бекистон айнан шу омилнинг шарофати 
ўлароқ бошлангани, ундан куч олаёт-
гани бор гап! Президентимиз узлуксиз 
урғу бериб келаётган бош масалалар-
дан бири — энди ортга қайтмаслик шаҳ-
димизни кафолатлаш, ўта қисқа муд-
датда эришилган чиндан ҳам тарихий 
ютуқларимизни таъминлашда эркинлик 
омилининг ўрни қиёссиз. 

Шу билан бирга, ахборот тарқатиш 
восита ва йўсинлари тенги йўқ даража-
да илғорлаб кетаётган эндиги паллада 
ёлғон-яшиқ, туҳмат-бўҳтон, чалғитувчи, 
ваҳимага солувчи, қўрқитувчи, қўзғатув-
чи, ахлоқан бузувчи, миллийлик, ўзлик-
ни инкор этувчи, ёт қараш ва одатларни 
тарғиб этувчи, ўзига бўлган ишончни йў-
қотиб, бошқаларга эргаштирувчи маъ-
лумотларни тизимли ва мақсадга муво-
фиқ етказиш, тўғри маънода ҳар бир уй, 
оила, инсон қалбию онгига ҳеч бир тў-
сиқ ва рухсатсиз, истаган пайтида кириб 
бориш, уларни эгаллаш осон иш бўлиб 
қолаётганига ҳам кўз юмиб бўлмайди. 
Шу маънода, воқеликка айланиб бўл-
ган, моҳият эътибори билан таҳлилла-
ганда, умуммиллий  хавфсизлигимизга 
ҳам зарар келтираётган мазкур таҳдид-
ларга қарши қандай курашиш керак, де-
ган савол туғилиши табиий.

Кенгашда “Ахборот майдони ҳақи-
қий жанг майдонига айланиб бўлди”, 
дея алоҳида таъкидлаган Президенти-
миз аскарларимизнинг ахлоқий-руҳий 
тайёргарлиги масаласида маънавий, 

хусусан, ҳарбий меросимиздан унум-
ли фойдаланиш вазифасига шунчаки 
тўхталмагани аниқ. Негаки, ҳар қандай 
илғор асбоб-ускуна, жиҳоз, жумладан, 
ҳарбий мақсаддагилари ҳам, янги қои-
да, тенглама, кашфиётлар кишиликнинг 
моддий юксалиши ва жисман асрали-
шини таъминлашгагина қодир, холос. 
Инсон ва жамиятни ўз кучига ишонти-
рувчи, онгини комиллаштирувчи омил 
эса неча-неча авлодлар синовидан 
ўтиб, яратилган тарихий, адабий, тил, 
санъат, фалсафий, жуғрофий, диний 
меросдир! Буни тасдиқловчи мисоллар 
ўз ва ўзгалар бисотида жуда кўплаб то-
пилади. Миллатимиз бошидан ўтган ик-
китасини эсга соламиз, холос: 

3000 йиллик давлатчилик ўтмиши-
миз ичида беш марта қарамлик босқи-
чини бошдан кечирган бўлсак, барчаси-
да босқинчилар бизнинг меросимизни 
йўқ қилиб, ўзиникини тарғиб қилишга 
қаттиқ киришгани, бу борада муайян 
“ютуқлар”га эришганини ҳеч ким инкор 
этолмайди. Чунки ота-боболарини эс-
дан чиқарган, ўзлигини унутган халқ 
оломонга, ундан қулга айланиши “ол-
тин қоида”дир. Бунинг исботини сўнгги 
мустамлакачиликнинг барча азоб ва 
асоратларини ўзидан ўтказган бугунги 
авлод мисолида кўриб турибмиз.

Тўғри, давлат мустақиллигимизни тик-
лагач, қаршимизда кўпдан-кўп ва оғир-
дан-оғир вазифалар кўндаланг тургани 
бор гап. Уларни бажариш ўта мураккаб 
шарт-шароитларда кечиши олдиндан 
маълум эди. Бироқ тил, имло, тарихий, 
адабий, фалсафий, диний меросимизни 
тиклаш, ундан замонавий ва етук ўзбек 
кишисини тарбиялашда оқилона фой-
даланиш у ёқда турсин, айрим пайт ва 
ҳолларда эскича ёндашувлар давом 
эттирилганини энди кимдир тан олади, 
кимдир йўқ.

Президентимизнинг қаттиқ ва тўхтов-
сиз уринишлари, ишонтиришлари би-
лан миллий-маънавий меросимизнинг 
барча имкониятларини ишга солиш 
учун етарли шароит яратилган сўнгги 
йилларда айнан мустақиллик даври-
мизнинг ҳал қилувчи илк чорак асрида 
йўл қўйилган “бепарволик ва беписанд-
лик” оқибатида кўп ишларни бошидан 
бошлашга тўғри келмоқда. Узоққа бориб 
нима ҳам қиламиз, ҳарбий мерос тушун-
часининг ўзи илк бор миллий етакчимиз 
Шавкат Мирзиёев томонидан Хавфсиз-
лик кенгашининг 2022 йил 12 январда 

бўлиб ўтган кенгайтирилган йиғилиши-
да ўртага ташланган ва “Ҳарбий мерос 
ва замонавий тадқиқотлар институти”ни 
тузиш топшириғи берилган эди.

Агар ўзбек давлати 2500 йиллик кат-
тагина вақт мобайнида дунё уруш-та-
лаш майдонларида забардаст от суриб 
келгани, ўтмишдаги ҳарбий саркардала-
римиз номларию ишлари ҳозирда ҳам 
олам узра ҳайрат, ҳавас, эътироф, ғаш-
лик уйғотиши кўзда тутилса, давлат мус-
тақиллигимизни тиклагач, йигирма беш 
йил нима иш қилдик ўзи, дея туғилган 
ҳақли саволга жавоб тополмай қоламиз.

Ҳарбий маҳорати бутун дунё 
томонидан тан олинган 
Амир Темур, шунингдек, 
Жалолиддин Мангуберди, 
Шоҳрух Мирзо, Султон 
Абу Саид, Заҳириддин 
Муҳаммад Бобур, 
Абдуллахон, Шоҳмалик, 
Ялангтўш Баҳодир 
сингари буюк ҳарбий 
арбобларимизни четга 
суриб, истиқлол йилларида 
ҳам суворовчиликни давом 
эттирдик. Ҳатто шу ном 
ва мазмунда мактаблар 
ҳам тузиб, болаларимизни 
ўқитдик... 

Бугун барчамизнинг қулоғимиз ва 
кўзимиз ўрганиб бўлган “Темурбеклар 
мактаблари” 2017 йилга келибгина 
Президентимиз Шавкат Мирзиёевнинг 
ташаббуси билан очилгани ва унга-
ча қаерда юрганимиз, чорак аср “эски 
мактаб” бағрида униб-ўсган ҳар бир ёш 
ҳарбий авлоднинг сифати не бўлгани 
сабабинию миллий қўшинчилигимиз иқ-
тидорига узоқ йиллик таъсири даража-
сини тушунтириб бера оламизми?

Сиёсий, ҳарбий, маънавий қиммати 
юқорида урғуланган “Темур тузукла-
ри” бўйича ўқув қўлланма 2021 йил-
га келибгина яратилгани ва ушбу ўта 
зарур ва хайрли иш Қуролли Кучла-
римиз Олий Бош Қўмондони Шавкат 
 Мирзиёевнинг қайта-қайта талаб қили-
ши, услубий кўрсатмалари ўлароқ иш-
лаб чиқилганига шахсан гувоҳмиз! Нега 
шу “оддий” ишни илгари қилмадик, қи-
лолмадик?

Ҳарбий қасамёдимиз-чи? 1992 йил  
3 июлда тасдиқланган “Ҳарбий қасам-
ёд”имиз СССРнинг 1947–1991 йиллар-
даги “Ҳарбий қасамёди”нинг мазмунан, 
айрим ерларида эса сўзма-сўз қай-
тарилиши асосида тузилганини бугун 
кўпчилик билмайди. Бошқача айтган-
да, 2019 йилгача, яъни Президентимиз 
топшириғига кўра, миллий руҳ билан 
суғорилган “Ватанга қасамёд” қабул 
қилинмагунгача биз салкам ўттиз йил, 
моҳият эътибори билан сталинча қа-
сам ёдни ҳазм қилиб келдик.

Шу маънода, яқинда содир бўлган 
бир шонли воқеага диққатни қарат-
ган бўлардик. Миллий етакчимиз та-
шаббуси билан Амир Темур жанговар 
байроғининг таъсис этилиши ва уни 
ғолиб — Марказий ҳарбий округга ет-
казиб бориш жараёнининг қимматини 
тушунган тушунади, тушунмаган йўқ. 
Агар бир томондан, Соҳибқирондек 
улуғ шахс кишилик тарихида бирдан-
бирлиги, Ҳазрат қолдирган сиёсий, 
ҳарбий, маънавий мерос бошқа ҳеч 
қайси халқда йўқлиги, иккинчи томон-
дан эса давлат мустақиллигимизни 
тиклаганимизга ўттиз икки йил тўли-
шини ақл ва виждонимиз чиғириғидан 
ўтказолсак, табиий савол туғилади: 
нега бу ишни олдинроқ, масалан, ўн, 
йигирма, ўттиз йил бурунлар қилма-
дик, бизга нима халал берди? Наҳот, 
ўз қадриятларимиз қолиб, бошқалар-
никидан илҳомланиб юришнинг аянч-
ли оқибатлари ўйланмаган бўлса?

Ботирлик, юртсеварлик ва эл учун 
ўзни бағишлашнинг юксак ибратини кўр-
сатиб қўйган Томир хотун (Tomiris), Ши-
роқ сингари миллий қаҳрамонларимизни 
афсонага чиқариб, ён-атрофга тортиқ 
қилиб юборилганини ҳеч нарса билан 
оқлаб бўлмайди, деб ишонамиз. Энди-
ликда ҳам совет ҳокимиятига қарши ўн 
етти йил давом этган миллий-озодлик қу-
ролли кураши етакчилари — қўрбошила-
римизни “босмачи бўлган-ку”, деб юрган-
лар орасида атоқлилари ҳам борлигини 
эса ҳеч қачон тушунмаймиз.

Ҳозирда давлатимиз раҳбарининг 
топшириқларига кўра, ҳарбий кийим-
бошлар, миллий қўшинимизда кунда 
қўлланадиган атамалар, жумладан, 
буйруқлар, ҳаракатлар, манзилларни 
ҳам миллийлаштириш устида иш ке-
таётгани инобатга олинса, Истиқлолга 
эришиб ҳам узоқ йиллар мустамлака-
чилардан қолган “советча мерос”га си-
ғиниб келаётганимиз юзага чиқади-қо-
лади.

Миллий-ҳарбий чолғучилигимиздек 
ўта муҳим йўналишда ҳам ҳалигача ўз 
қозиғимизни тополмадик, десак адаш-
маймиз. Айрим мусиқий асарларимиз-
дан эски замонларнинг саси келишидан 
ташқари, уларнинг ҳам қайғули, ҳам қу-
вончли тадбирларда бир хил қўллани-
шига ҳайрон қоласан киши.

Демак, миллий етакчимиз Хавф-
сизлик кенгашининг бу сафарги кен-
гайтирилган йиғилишида ҳам ҳарбий 
меросни янада кенг ва изчил ўрганиш 
масаласини шунчаки кўндаланг қўй-
мади. Негаки, бу борадаги бисотимиз 
жуда ҳам бой ва салобатлидир. Пре-
зидентимиз Амир Темур, Жалолиддин 
Мангуберди, Заҳириддин Муҳаммад 
Бобур ҳарбий маҳорати ҳақида тиним-
сиз бонг уриб, уларни юзага чиқариб 
келаётгани бежиз эмас. Чиндан ҳам 
биз уларнинг жанг санъати ва ҳарбий 
тафаккурини қойиллатиб ўрганганимиз 
йўқ. Кушоний, эфталий, ашиналий, со-
моний, қорахоний, ғазнавий, салжуқий, 
ануштегиний ҳарбий арбобларнинг 
хизматлари бўйича ишларга эса ҳануз 
қўл ҳам урилмаган. Темурийлардан эса 
Соҳибқирон ва Заҳириддин Муҳаммад 
Бобурни унча-мунча биламиз, холос. 
XIII аср бошларида ҳозирги Ўрта Осиё, 
Афғонистон, Покистон, Эрон, Озар-
байжондан иборат улкан кенгликда 
салтанат тузган Султон Муҳаммад Хо-
размшоҳ, XVI аср иккинчи ярмида Тур-
кистонни бирлаштириб, давлатимиз 
забардастлигини таъминлаб берган 
Абдуллахон каби улуғларимиз мероси 
ҳали ҳам “чанг босиб ётибди”.

Хўш, шунча муаммолар бор экан, 
уларни ечиш қўлимиздан келадими? 
Албатта! Миллий етакчимиз тарихий 
янгиланиш давримизнинг илк кунла-
ридан ўз кучимизга бўлган ишонч ру-
ҳини ҳар биримиз, айниқса, ёш авлод 
феъли ва онгига сингдиришга қаттиқ 
киришгани сир эмас. Бу — энг оқилона 
сиёсат. Негаки, ишончга йўғрилган руҳ-
ни синдириб бўлмайди. Кишилик ва ўз 
тажрибамиздаги барча буюк ишлар ай-
нан шу омил туфайли юз берган. Унинг 
мағзини эса Президентимиз Ватан ҳи-
моячиларига йўллаган табригида жуда 
оддий, бироқ каттаю кичикка тушунар-
ли равишда ифодалаб берди: “Билаги 
зўр — бирни енгар, онги ва юраги 
зўр эса — мингни”.

Бошланиши 1-бетда

БИЛАГИ З¡Р — БИРНИ ЕНГАР, 
ОНГИ ВА ЮРАГИ З¡Р ЭСА — МИНГНИ



4 2023 йил 1 февраль, 21-сон ЎЗБЕКИСТОННигоҳ

ЯНГИЧА ЁНДАШУВЛАР

РАҚАМЛИ ИҚТИСОДИЁТ

Давлатимиз раҳбари 2017 йилнинг 22 декабрь куни Олий Мажлис  
ва халқимизга Мурожаатномасида бундай деганди: “Ёшлар ҳақида  
гап кетганда, мен доим бир нарсани ўйлайман. Мана, бугунги кунда  
қанча-қанча ёшларимиз чет элларда таълим олмоқда, меҳнат 
қилмоқда. Албатта, уларнинг орасида ўз йўлини топиб, бегона юртда 
ҳеч кимдан кам бўлмай яшаётганлари ҳам кўп. Лекин Ватан соғинчи 
ҳар қандай одамни ҳам қийнайди. Шунинг учун улар билан доимий 
алоқа ўрнатиш, уларнинг ҳуқуқ ва манфаатларини ҳимоя қилиш, 
юртимизга қайтиш истагида бўлганларни қўллаб-қувватлаш бўйича 
ишларни кучайтиришимиз зарур.

Шу мақсадда Ўзбекистон ёшлари халқаро ассоциациясини тузиш 
ва унинг самарали фаолият юритиши учун тегишли шароит яратиб 
беришимиз керак. Ёшларимиз хориждаги тенгдошлари билан илм-фан, 
маданият, тадбиркорлик, спорт ва бошқа соҳаларда фаол мулоқотда 
бўлишлари мақсадга мувофиқ. Бу уларнинг ўз салоҳиятини дунё 
миқёсида намоён этишлари учун катта имконият яратади”.

Биргина мисол. Бугунги кунда иқти-
содиётимизда энергия сарфи бошқа 
давлатлардагидан 2 баробар юқори. Бу 
эса энергия самарадорлигини ошириш, 
қайта тикланадиган муқобил энергия 
манбаларидан фойдаланиш ҳамда со-
ҳадаги ислоҳотларни жадаллаштириш-
ни тақозо этмоқда.

Яқин келажакда ҳам инсониятнинг 
табиий ресурсларга талаби муттасил 
ортиб бораверади. Шароит шунга ишо-
ра қиляпти. Аниқроғи, энергия муаммо-
си глобал масалага айланиб, жаҳонда 
иқлим ўзгариши, аҳоли сони кўпайиши, 
саноат ривожланиши натижасида ёқил-
ғи энергетикаси ва иссиқликка талаб 
ортяпти, айниқса, куз-қиш мавсумида 
бу тобора кўпроқ сезилмоқда.

Тараққий этган мамлакатлар тажриба-
си давлатлар саноатлашгани сари улар-
нинг ишончли электр энергияси таъмино-
тидан фойдаланиш даражаси ҳам ошиб 
боришидан дарак беради. Чунки даромад 
манбаи кўпайиши ўрта синфнинг ривож-
ланиши ва натижада турмуш тарзи ях-
шиланишига бевосита боғлиқ. Юртимиз 
мисолида кўрадиган бўлсак, сўнгги олти 
йилда аҳолимиз 13 фоиз, саноат корхо-
налари эса 2 баробар ортиб, 45 мингдан 
100 мингтага кўпайди. Натижада электр 
энергиясига талаб камида 35 фоиз ошди 
ва бу кўрсаткич йилдан-йилга кўпайиб 
 боряпти. 2030 йилга келиб, республика 
истеъмолчиларининг табиий газга йиллик 
талаби ҳозирги 54,2 миллиард куб метр-
дан 65 миллиард куб метргача, электр 
энергиясида эса жорий 74 миллиард кВт. 
соатдан 110 миллиард кВт. соатгача оши-
ши ҳисоб-китоб қилинган.

Монополия бекор қилинади

Табиий ресурсларни ишлаб чиқариш 
катта қувват талаб этади. Бунинг учун 

Кейинги йилларда юртимизда ердан 
оқилона фойдаланиш ва ер муносабат-
лари соҳасида қонунийликни таъмин-
лашга алоҳида эътибор қаратиляпти. 
Айниқса, ер ҳисобини олиш, давлат ер 
кадастри маълумотларини тўғри юри-
тиш ишлари рақамлаштириш жараёни-
га ўтказилди. Айни пайтда мулкчилик 
шаклидан қатъи назар, барча тоифада-
ги ер ресурсларини хатловдан ўтказиш 
ва республика ер фондини тўлиқ қам-
раб олиш тизимини такомиллаштириш 
ишлари давом этмоқда.

Бу ҳар қарич ернинг ҳисобини олиш, 
қишлоқ хўжалиги ерлари билан боғлиқ 
муносабатлар барқарорлигини таъмин-
лаш, ер ресурсларини муҳофаза қилиш 
ҳамда соҳага ахборот-коммуникация 
технологияларини кенг жорий этишга қа-
ратилган йирик лойиҳалардан биридир. 
Хатловдан ўтказиш жараёнида ер тур-
лари, тоифалари ва ундаги ўзгаришлар, 
ердан фойдаланувчилар, ижарачилар 
ва мулкдорлар ҳисобидаги ерлар чега-
ралари, географик жойлашуви ва бош-
қа барча маълумотлар аниқланиб, элек-
трон тизим орқали ҳисоби юритилади. 

ДАВЛАТ ВА ХУСУСИЙ СЕКТОР
Энергетика со³асидаги бу ³амкорлик ¿андай натижа беради?

Мамлакатимиз улкан қуёш энергияси 
ресурсларига эга бўлиб, йилнинг тахминан 
300 куни қуёшли бўлади. Ҳудудларимизнинг 
кўп қисмида максимал кўрсаткич  
5,5-6 кВт/м.ни ташкил этиб, унинг техник 
имкониятлари 200 миллион тонна нефть 
эквивалентига тенг. Бу истеъмолдаги барча 
энергия манбаларидан уч баравар ортиқ 
эканини ҳисобга олсак, мавжуд имкониятдан 
самарали ва унумли фойдаланиш айни 
муддао бўлади.

Фарҳод ЗАЙНИЕВ, 
Олий Мажлис Қонунчилик 
палатаси депутати

замонавий асбоб-ускуналар, илғор тех-
нологиялар зарур. Айниқса, эҳтиёж бир 
неча баробар ошиб бораётган шароит-
да эски, яроқсиз ускуналар иш жараёни-
га дош бера олмайди. Улар замонавий 
буғ-газ ускуналарига қараганда 2 баро-
бар кўп ёқилғи сарфлайди. Афсуски, 
юртимиздаги иссиқлик электр станция-
лари энергоблокларининг аксарияти 
эски ва 25 йилдан ортиқ вақт давомида 
фойдаланиб келинмоқда.  

Шу боис, соҳада хусусийлаштириш-
ни фаоллаштириш даври келди. Бу 
ижтимоий-иқтисодий ва давлат бошқа-
руви соҳаларида кутилаётган ислоҳот-
лардан биридир. Давлатимиз раҳбари 
навбатдаги Мурожаатномасида таъкид-
лаганидек, жорий йилда катта хусусий-
лаштиришни бошлаймиз, мингга яқин 
корхона савдога чиқарилади. Қолавер-
са, 2022–2026 йилларга мўлжалланган 
Янги Ўзбекистоннинг тараққиёт страте-
гиясида энергетика соҳасида хусусий-
лаштириш жараёнларини жадаллаш-
тириш, электр энергияси таъминотида 
монополияни бекор қилиш ва нефть-газ 
соҳасида трансформация жараёнла-
рини тезлаштириш орқали ижтимоий 
ҳимоя кафолатлари белгиланган ҳолда 
бозор механизмларини жорий этиш на-
зарда тутилган.

Давлат корхоналарини хусусийлаш-
тириш, яъни акцияларни инвесторга 
сотиб, давлат-хусусий шериклигини 
йўлга қўйиш мамлакатимизда олти йил 
олдин бошланган янги ислоҳотлардан 
бири эди. Бу амалиёт ўз натижасини 
бера бошлади ва энди уни янада ри-
вожлантириш зарур. Хусусан, давлат 
иштирокидаги корхоналарни трансфор-
мация қилиш, иқтисодиётда самарасиз 
ишлаётган корхоналар улушини камай-
тириш ҳисобига сифат жиҳатидан янги, 
ижтимоий ва корпоратив бошқарув та-
мойилларига асосланган инвестиция-

лар ҳамда ишлаб чиқариш унумдорлиги 
юқори технологиялардан фойдаланиш-
ни рағбатлантириш лозим.

Айниқса, иқтисодиётнинг драйвер 
тармоқлари бўлган нефть-газ ва кимё 
саноатини кафолатли тарзда энергия 
ресурслари хомашё базаси билан таъ-
минлаш муҳим. Бунинг учун геология-
қидирув ишлари, қазиш ва қайта иш-
лаш жараёнига хорижий инвесторларни 
жалб қилишни жадаллаштириш ҳамда 
минерал хомашё базаси захираларини 
кўпайтиришни ҳар томонлама қўллаб-
қувватлаш талаб этилади. Ишлар йирик 
лойиҳалар, инвесторлар билан самара-
ли ҳамкорлик орқали амалга оширила-
ди. Яъни инвестицион лойиҳалар қанча 
кўп бўлса, шунча яхши.

Ҳисоб-китобларга кўра, энергия ре-
сурслари бўйича қўшимча қувватларни 
яратиш учун камида 25-30 миллиард 
доллар маблағ зарур. Лекин “Ўзбек-
нефтгаз” АЖ ва “Иссиқлик электр стан-
циялари” АЖнинг ҳозирги молиявий 
ҳолати бу қийматдаги лойиҳаларни 
амалга оширишга имкон бермайди. Ўз 
навбатида, мазкур корхоналар томо-

нидан кредит жалб этилиши мамлакат 
ташқи қарзи миқдори ошишига олиб 
келади. Шундай экан, янги қувватлар-
ни яратишнинг бирдан-бир йўли соҳага 
хусусий инвестиция кириб келишини 
таъминлаш ва энергия ресурслари бо-
зорини босқичма-босқич ислоҳ қилиш 
бўлиб қолмоқда.

Давлатимиз раҳбарининг тегиш-
ли фармони билан “Ўзбекистон мил-
лий электр тармоқлари” АЖ 2023 йил, 
 “Ўз трансгаз” АЖ эса 2024 йил якунига 
қадар халқаро кредит рейтингини қўл-
га киритиб, мустақил равишда халқаро 
банклар ва капитал бозоридан маблағ 
жалб этишга эришиши белгиланган. 
Мазкур корхоналар фаолиятини тако-
миллаштириш ва уларнинг операцион 
самарадорлигини ошириш мақсадида 
соҳага хусусий сектор жалб қилинади. 
Бунда дастлаб ўн тўртта шаҳар-туман-
да табиий газ ва электр энергиясини ул-
гуржи харид қилиш ҳамда сотиш вази-
фаси хусусий операторларга берилади.

Бундан ташқари, давлат иштиро-
кидаги 17 йирик монопол корхонани 
хусусийлаштириш ва трансформация 

қилиш белгиланган. Жумладан, “Ўзбек-
нефтгаз” АЖнинг камида 49 фоизи ва 
“Иссиқлик электр станциялари” АЖда-
ги 51 фоиз ва ундан юқори миқдордаги 
давлат улушлари хусусийлаштирилади. 
“Ўзтрансгаз” АЖ, “Ҳудудгазтаъминот” 
АЖ, “Ўзбекистон миллий электр тармоқ-
лари” АЖ, “Ҳудудий электр тармоқла-
ри” АЖ, “Ўзбекгидроэнерго” АЖда ҳам 
трансформация ва хусусийлаштириш 
жараёнларини самарали ташкил этиш 
механизмлари кўрсатилган.

Чекланмаган электр 
манбаи

Электр энергиясига талабни қонди-
ришнинг яна бир самарали усули му-
қобил энергия манбаларидан фойда-
ланишдир. Қуёш, шамол, сув ва бошқа 
табиат инъомларидан электр энергия-
си ишлаб чиқариш жаҳонда аллақачон 
оммалашиб боряпти. Қайта тикланиш 
хусусиятига эга ушбу манбалар эколо-
гияга мутлақо зарарсиз экани билан ин-
соният учун янада қадрлидир. 

Таҳлилларга кўра, сайёрамиз аҳоли-
си истеъмол қиладиган бирламчи энер-
гия таъминотининг бешдан бир қисми 
қайта тикланувчи энергия манбалари-
дан олинади. Ушбу сектор 2040 йилгача 
ҳар йили 2,6 фоиз ўсишни давом этти-
риши кутилмоқда. 

Мамлакатимиз улкан қуёш энергияси 
ресурсларига эга бўлиб, йилнинг тахми-
нан 300 куни қуёшли бўлади. Ҳудудла-
римизнинг кўп қисмида максимал кўр-
саткич 5,5-6 кВт/м.ни ташкил этиб, унинг 
техник имкониятлари 200 миллион тонна 
нефть эквивалентига тенг. Бу истеъмол-
даги барча энергия манбаларидан уч ба-
равар ортиқ эканини ҳисобга олсак, мав-
жуд имкониятдан самарали ва унумли 
фойдаланиш айни муддао бўлади.

Шундан келиб чиқиб, муқобил энер-
гия манбалари олиш технологияла-
рини жадаллаштириш бўйича қатор 
лойиҳалар амалга ошириляпти. Яқин 
истиқболда ҳудудларда кичик ҳажмдаги 
қайта тикланувчи энергия манбалари-
дан фойдаланиш кескин оширилади. 
Мисол учун, Олмалиқ ва Бекобод ша-
ҳарларидаги каби йирик саноат корхо-
наларида минг мегаваттли қуёш электр 

станциялари ўрнатилади ва йилига 2,5 
миллиард киловатт соат электр ишлаб 
чиқариш йўлга қўйилади. Бу орқали 
Тошкент вилояти аҳолисининг 30 фоиз 
электр истеъмоли таъминланади, бун-
дан ташқари, 500 миллион куб метр газ 
иқтисод қилинади.

Шамол энергетикасини ривожланти-
риш учун ҳам Ўзбекистон улкан сало-
ҳиятга эга. Жумладан, Қорақалпоғис-
тон Республикаси, Навоий, Қашқадарё, 
Сурхондарё, Жиззах ва Тошкент ви-
лоятларида шамол тегирмонлари қу-
риш орқали яхши самарага эришилади. 
Мурожаатномада қайд этилганидек, 
“яшил энергия”га тезроқ ўтсак, бу бора-
да қонунларимизда ҳам аниқ механизм-
лар белгиланса, аҳоли фаровонлиги 
юксалади ва тадбиркорлар имконият-
лари янада кенгаяди.

Албатта, бугун замон ҳар қачонги-
дан ҳам тезлашди. Фаровонлик ошгани 
сайин аҳоли талаб ва эҳтиёжлари ҳам 
ортиб бормоқда. Шу сабабли энергетика 
соҳасида рақамлаштиришни жадаллаш-
тириш, хусусийлаштириш ва трансфор-
мация жараёнларини якунлаш билан 
бирга, энергия ресурслари тежамкор-
лиги борасида давлат ва жамоатчилик 
назоратини кучайтириш бўйича ҳуқуқий 
асосларни мустаҳкамлаш зарур.

Соҳада 2026 йилга бориб, электр 
энергияси ишлаб чиқариш кўрсаткичи-
ни қўшимча 30 миллиард киловатт-соат 
ошириб, жами 100 миллиард киловатт-
соатга етказиш кўзда тутилган. Давлат-
хусусий шериклик тамойили асосида 
3 та иссиқлик электр станцияси қуриш 
орқали қўшимча 634 мегаватт ёки йили-
га 5,1 миллиард киловатт-соат электр 
энергияси ишлаб чиқариш йўлга қўйи-
лади. 

Ўтган йили шундай станциялар-
нинг 7 таси ишга туширилган эди. 
Келгуси йилда яна 4,5 минг мегаватт-
ли 11 та йирик лойиҳа якунига етка-
зилади. Жумладан, Бухоро, Жиззах, 
Қашқадарё, Навоий, Самарқанд, Фар-
ғона ва Тошкент вилоятларида барпо 
этиладиган қуёш ва шамол электр 
станциялари ҳисобидан қўшимча 14 
миллиард киловатт электр ишлаб чи-
қарилади ва бу орқали хонадонларга 
бериладиган электр энергиясини 50 
фоиз кўпайтиришга эришилади.

ЕРНИНГ ²ИСОБИ БªЛСА, 
ЗАВОЛИ БªЛМАЙДИ

Озиқ-овқат хавфсизлиги, иқлим ўзгаришлари сабаб қишлоқ 
хўжалигида юзага келаётган қийинчиликлар ва маҳсулотлар 
тақчиллиги ҳақида кўп гапиряпмиз. Аслида, ушбу глобал масала 
аксарият давлатларда жиддий муаммога айланган. Бундай 
шароитда биринчи навбатдаги талаб ерни асраш, муҳофаза қилиш 
ҳамда улардан тўғри ва самарали фойдаланиш бўлиб қолмоқда.

Дилшод МУРОДОВ,
Республика аэрогеодезия маркази бўлим бошлиғи

2022–2026 йилларга мўлжалланган 
Янги Ўзбекистоннинг тараққиёт страте-
гиясида рақамли иқтисодиётни асосий 
драйвер соҳага айлантириб, унинг ҳаж-
мини камида 2,5 баравар ошириш бел-
гиланган. Лойиҳани юртимизда кечаёт-
ган фаол рақамлаштириш ишларининг 
бир қисми, дейиш мумкин.

Шаффоф ва очиқ тизим

Табиат инъом этган катта бойлик — 
жами 44 892,4 минг гектар ер майдонига 
эга давлатмиз. Бу ер майдони каттали-
ги, унумдорлиги, демакки, имкониятла-
ри кенглиги бўйича дунё мамлакатлари 
ўртасида яхши кўрсаткич, албатта. Шун-
га мос равишда бизда қишлоқ хўжалиги 
ва бошқа соҳаларни ривожлантириш 
имкониятлари ҳам анча юқори.

Юртимиздаги ер майдонлари фойда-
ланиш мақсади ва тартибига кўра, бир 
неча тоифа — қишлоқ хўжалиги, саноат, 
транспорт, алоқа, мудофаа ва бошқа 
мақсадларга ҳамда табиатни муҳофаза 
қилиш, соғломлаштириш ва рекреация 
мақсадларига мўлжалланган ерлар, 

аҳоли пунктлари ерлари, тарихий-мада-
ний аҳамиятга молик ерларга бўлинади. 
Шундан асосийси қишлоқ хўжалигига 
мўлжалланган ерлар бўлиб, уларнинг 
умумий майдони 22 миллион 116 минг 
гектарни ташкил этади.

Уни кенгайтириш бўйича охирги йил-
ларда катта ишлар олиб бориляпти. 
Хусусан, ерларни қайта фойдаланишга 
киритиш, лалми ва яйлов ерларни ўз-
лаштириш юзасидан суғориш қудуқлари 
қазиш, насос агрегатлари ўрнатиш ҳамда 
янги мевали боғлар ва токзорлар барпо 
этиш ишлари тизимли равишда амалга 
оширилмоқда. Шу билан бирга, ер май-
донлари хатловдан ўтказилиб, ҳисоб-ки-
тоби мунтазам янгилаб бориляпти.

Юртимиз қишлоқ хўжалиги ерлари-
ни рўйхатдан ўтказиш ишлари 2022 
йилнинг 1 майидан йўлга қўйилган эди. 
Бунинг учун Жаҳон банкининг қўллаб-
қувватлаш жамғармаси кўмагида мах-
сус механизм — Кадастр ва кўчмас 
мулкни рўйхатдан ўтказиш интеграцион 
ахборот тизими ишлаб чиқилди. Хатлов 
натижалари эса Республика аэрогеоде-
зия маркази томонидан ана шу дастурга 
киритиб борилмоқда. Бугунга қадар 23 
миллион гектар қишлоқ ерининг элек-
трон хариталари яратилиб, шундан 22 
миллион гектари давлат рўйхатидан ўт-
казилишига эришилди.

Ҳозир ер бўйича барча муносабат-
лар қонуний ва янги тартиблар асосида 
амалга оширилаётганини ҳисобга ол-
сак, хатлов натижаларида акс эттири-
ладиган ердан фойдаланувчилар номи, 
уларнинг манзили, майдони ва чега-
ралари бўйича маълумотлар муҳим. 
Қолаверса, хатлов натижаларидан ер 
кадастри маълумотларини янгилаб бо-
риш, ердан фойдаланувчиларнинг яго-
на солиқ ставкаларини ҳисоблаш иш-
ларини бажаришда ҳам асосий ҳужжат 
сифатида фойдаланилади.

Тизим аҳоли учун ҳам қатор қулай-
ликларга эга. Яъни қишлоқ хўжалиги 

ерларини рўйхатдан ўтказиш нафақат 
маълумотлар базасини шакллантириш, 
балки англашилмовчилик туфайли ер-
дан фойдаланувчиларнинг ортиқча со-
лиқ тўлаши ёки ердан ноқонуний фой-
даланиш каби ҳолатларнинг олдини 
олади. Мазкур рўйхат барча учун очиқ 
бўлиб, исталган киши геопортал орқали 
кўчмас мулк жойлашган вилоят, туман 
ёки шаҳар номи, кадастр рақами, дав-
лат рўйхатидан ўтган сана, ҳужжат ва 
амалдаги ер майдони каби маълумот-
ларни очиқ ва шаффоф кўриши мумкин. 

Ер — умуммиллий бойлик

Амалдаги қонунчиликка мувофиқ, 
ер — умуммиллий бойлик. Умуммил-
лий бойлик тушунчаси эса мамлакат ер 
фондининг умумий тарзда давлат мул-
ки эканини англатади. Бошқа табиий 

ресурслар каби ер ҳам давлат муҳофа-
засида бўлгани сабабли ундан оқилона, 
тўғри ва илмий асосланган тарзда фой-
даланиш лозим. 

Бугунги кунда Республика аэрогеоде-
зия маркази мутахассислари томонидан 
нафақат қишлоқ хўжалиги, балки барча 
турдаги ер майдонларини хатловдан 
ўтказиш, “Аргис” дастурида электрон 
маълумотлар базасини яратиш ишлари 
амалга оширилмоқда. Хатлов ишлари 
замонавий усул ва технологиялар, юқо-
ри аниқликдаги ўлчов асбобларидан 
фойдаланган ҳолда бажарилади. Ав-
валгидек ҳар қарич ерни жойида ўлчаб, 
қоғозларда қайд этиш ҳозир ўтмишга 
айланган. Бугун ер майдонларини ўзи 
учар қурилмалар ўлчаб, электрон ти-
зимлар рўйхатга оляпти. Қатор хорижий 
давлатлар, хусусан, Швейцариянинг 
“Leica” компанияси билан доимий ҳам-

корлик йўлга қўйилган. Жараёнда кор-
хона ишлаб чиқарадиган TS02, TS11, 
GS10 ва GS18 маркали юқори аниқлик-
ка эга электрон тахеометрлар, GPS қу-
рилмалардан кенг фойдаланамиз. Улар 
тизимдаги ҳисоб-китоб ишларида хато-
га йўл қўйиш эҳтимолини деярли йўққа 
чиқаради, адашишга йўл қўймайди. 

Хатлов ишлари, асосан, 3 босқични 
қамраб олади. Биринчи босқич дешиф-
ровка ишларидан иборат. Яъни ҳар бир 
ердан фойдаланувчининг контурлари 
ҳамда топоэлементлари хатловдан ўт-
казилиб, такрорланмас янги контур ра-
қамлари берилади. Шу асосда электрон 
рақамли қишлоқ хўжалиги хариталари 
ва қайдномалари яратилади. Иккинчи 
босқичда ана шу харита ва қайднома-
лардан фойдаланган ҳолда, ҳар бир 
ердан фойдаланувчининг контурлари 
сонидан қатъи назар, битта объект си-
фатида хатловдан ўтказиб, алоҳида 
тартиб рақами берамиз. Сўнгги, учинчи 
босқичда “Аргис” дастурига киритил-
ган хатлов натижалари асосида турли 
масштабдаги қишлоқ хўжалиги харита-
лари яратилади.

Бугунга қадар юртимиз бўйлаб жами 
137 та тумандаги 5389 та маҳаллада 
хатлов якунига етказилиб, ер кадастри 
маълумотлари янгиланди. Мазкур ҳу-
дудларнинг умумий майдони 9 миллион 
566 минг гектар бўлиб, ер участкала-
рига жами 327 минг 625 такрорланмас 
контур рақами қўйиб чиқилди.

Хатлов ишлари 2023 йилда якунлани-
ши режалаштирилган. Бунда 28 туманда 
ер ресурслари хатловдан ўтказилади. 
Олинган натижалар асосида ер ресурс-
лари ҳолати бўйича таҳлилий маълу-
мотлар, ҳисоботлар тайёрланади ҳамда 
ернинг миқдорий ҳисобини тўлиқ ва тўғ-
ри юритиш тизимини такомиллаштириш 
юзасидан таклиф ва тавсиялар ишлаб 
чиқилади. Аммо бу билан ишлар ниҳоя-
сига етмайди, электрон тизимдаги маъ-
лумотлар доимий янгилаб борилади.

СОҲАДА 2026 ЙИЛГА БОРИБ, ЭЛЕКТР ЭНЕРГИЯСИ ИШЛАБ 
ЧИҚАРИШ КЎРСАТКИЧИНИ ҚЎШИМЧА 30 МИЛЛИАРД 
КИЛОВАТТ-СОАТ ОШИРИБ, ЖАМИ 100 МИЛЛИАРД 
КИЛОВАТТ-СОАТГА ЕТКАЗИШ КЎЗДА ТУТИЛГАН. 
ДАВЛАТ-ХУСУСИЙ ШЕРИКЛИК ТАМОЙИЛИ АСОСИДА 3 ТА 
ИССИҚЛИК ЭЛЕКТР СТАНЦИЯСИ ҚУРИШ ОРҚАЛИ ҚЎШИМЧА 634 
МЕГАВАТТ ЁКИ ЙИЛИГА 5,1 МИЛЛИАРД КИЛОВАТТ-СОАТ ЭЛЕКТР 
ЭНЕРГИЯСИ ИШЛАБ ЧИҚАРИШ ЙЎЛГА ҚЎЙИЛАДИ. 

Бугунга қадар юртимиз бўйлаб жами 
137 та тумандаги 5389 та маҳаллада 
хатлов якунига етказилиб, ер кадастри 
маълумотлари янгиланди. Хатлов 
ўтказилган ҳудудларнинг умумий 
майдони 9 миллион 566 минг гектар 
бўлиб, ер участкаларига жами  
327 минг 625 такрорланмас контур 
рақами қўйиб чиқилди.

Шундан сўнг 2019 йил 5 августда 
Вазирлар Маҳкамасининг “Ўзбекистон 
ёшлари умумжаҳон ассоциацияси фао-
лиятини қўллаб-қувватлаш ва самара-
дорлигини ошириш чора-тадбирлари 
тўғрисида”ги қарори қабул қилинди. 
Мамлакатимиз ёшларининг ҳуқуқ ва 
манфаатларини ҳимоя қилиш, улар-
нинг ўз йўналиши бўйича юртимизда 
фаолият бошлашига кўмаклашиш, чет 
элда меҳнат қилаётган йигит-қизларни 
ўша давлатнинг ички қонун-қоидала-
ри ва тартиблари билан таништириш, 
муаммо ва интилишларини тегишли 
ташкилотлар билан биргаликда умум-
лаштириш ва таҳлил қилиш ассоциация 
фаолиятининг энг асосий йўналиши 
этиб белгиланди. Шу тариқа ўтган вақт-
да ассоциация хорижий мамлакатлар-
га таълим олиш ва меҳнат қилиш учун 
чиқиб кетган ҳамда чиқишни режалаш-
тирган ўзбекистонлик ёшларнинг яқин 
кўмакчиси ва таянчига айланди.

Ёшларнинг ҳақ-ҳуқуқини 
таъминлашга қаратилган 

лойиҳалар

Ҳозир Германия, Япония, Туркия, 
Қирғизистон, Жанубий Корея, Хитой, 
Россия, Қозоғистон каби давлатлар-
да Ўзбекистон ёшлари умумжаҳон ас-
социациясининг 15 нафар вакили ва 
40 дан ортиқ координатори фаолият 
юритмоқда. Кўнгиллилар сафи кундан-
кунга кенгайиб, айни пайтда беш юз на-
фардан ошди.

Мана шундай таҳликали бир шароит-
да она табиат билан тиллаша олиши-
миз, уни асраб-авайлашимиз ниҳоят-
да зарур ва шарт. Шулар ҳақида ўйлар 
эканмиз, Президентимиз “Яшил макон” 
умуммиллий лойиҳасини бежиз ҳаётга 
татбиқ этмаганини янада чуқурроқ анг-
лай бошлаймиз.

Бу умуммиллий ҳаракат табиат билан 
дўст тутиниш, ўзимиз ва келажак авлод 
учун мусаффо муҳит яратиш, тириклиги-
миз шукуҳини янада ошириш йўлидаги 
ҳаётбахш тадбирдир. Шу маънода айт-
ганда, халқимиз азалдан табиат билан 
ҳамнафас яшаганини эслаш ўринли бў-
лади. Зеро, бугун ҳам ота-боболаримиз-
дан қолган мерос — ўзимиз яшайдиган 

ЁШЛАР СИЁСАТИ

ТАБИАТ ВА БИЗ

Давлатимиз раҳбари 2017 йилнинг 22 декабрь куни Олий Мажлис  
ва халқимизга Мурожаатномасида бундай деганди: “Ёшлар ҳақида  
гап кетганда, мен доим бир нарсани ўйлайман. Мана, бугунги кунда  
қанча-қанча ёшларимиз чет элларда таълим олмоқда, меҳнат 
қилмоқда. Албатта, уларнинг орасида ўз йўлини топиб, бегона юртда 
ҳеч кимдан кам бўлмай яшаётганлари ҳам кўп. Лекин Ватан соғинчи 
ҳар қандай одамни ҳам қийнайди. Шунинг учун улар билан доимий 
алоқа ўрнатиш, уларнинг ҳуқуқ ва манфаатларини ҳимоя қилиш, 
юртимизга қайтиш истагида бўлганларни қўллаб-қувватлаш бўйича 
ишларни кучайтиришимиз зарур.

Шу мақсадда Ўзбекистон ёшлари халқаро ассоциациясини тузиш 
ва унинг самарали фаолият юритиши учун тегишли шароит яратиб 
беришимиз керак. Ёшларимиз хориждаги тенгдошлари билан илм-фан, 
маданият, тадбиркорлик, спорт ва бошқа соҳаларда фаол мулоқотда 
бўлишлари мақсадга мувофиқ. Бу уларнинг ўз салоҳиятини дунё 
миқёсида намоён этишлари учун катта имконият яратади”.

Ассоциация вакиллари хорижда таъ-
лим олаётган, меҳнат қилаётган ёшлар 
ҳамда ўзбек диаспоралари билан ҳам-
корликда иш олиб боради. Ўзбекистон 
фуқароларини меҳнат қилиш ва таъ-
лим олиш учун хорижга кетиш жараёни 
билан таништириш, чет элдаги муҳит-
га интеграциялашувига кўмаклашиш, 
ҳуқуқий саводхонлигини ошириш, юз 
бериши мумкин бўлган хавф-хатарлар 
(фирибгарлик, товламачилик ва ҳоказо)
дан огоҳ этишга қаратилган бир неча 
лойиҳаларни амалга оширади.

Ўтган йилдан бошлаб “Хавфсиз миг-
рация” лойиҳаси доирасида ёшларга 
тўғри ва қонуний йўл билан чет элга 
чиқиш ўргатиб келинмоқда. Хорижга 
таҳсил олиш ёки ишлаш истагида ке-
таётган йигит-қизларни ўқитишга қара-
тилган ушбу лойиҳа доирасида 37 та 
туман ва 10 та шаҳардаги 3 мингдан ор-
тиқ маҳалла ёшлари етакчиси ва фаол 
ёшлар ташкилотнинг “4 модуль” дас-
турига мувофиқ хавфсиз, тартибли ва 
қонуний миграция тартиб-таомиллари 
бўйича малака оширди. Шу тариқа ҳар 
бир вилоятдаги ёшлар етакчилари, ма-
ҳалла фаоллари билан биргаликда чет 
элга чиқиш истагидаги йигит-қизларга 
қонуний ва хавфсиз миграция хусусида-
ги маълумотлар етказиляпти. Бу билан 
ёшларнинг билиб-билмай турли ноқо-
нуний консалтинг фирмалар кўмагидан 
фойдаланиши, ўзлари яхши танимаган-
билмаган кишилар таклифига асосан 
ишга кетиши ва нохуш вазиятларга уч-
раши каби кўнгилсизликларнинг олди 
олинмоқда. Лойиҳа доирасида чет элга 
қонуний чиқиш, ҳужжатларни расмий-
лаштириш, чет элга боргандан кейин 
ҳақ-ҳуқуқларини ҳимоя қилиш тартиби 
ўргатилди.

— Лойиҳа доирасида ўтган йил 3 
мингдан ортиқ ёшлар етакчиси билан 
иш олиб борилган бўлса, улар орқали 
3 миллионга яқин йигит-қиз билан суҳ-
бат ўтказилди, — дейди Ўзбекистон 
ёшлари умумжаҳон ассоциацияси раи-
си Нилуфар Қиёмова. — Йигит-қизлар 
ассоциация фаолияти ва муаммо юза-
га келганда мурожаат қилиш тартиб-
қоидаларидан хабардор қилинди. Бу 
саъй-ҳаракатлар натижа берди. Яқин-
да Навоий вилояти Кармана тумани-
дан ёшлар етакчиси қўнғироқ қилиб, 
Россияда меҳнат қилаётган Севара 
Йўлдошева шахсини тасдиқловчи ҳуж-
жатларини йўқотиб қўйгани сабабли 

юртимизга қайта олмаётганини маълум 
қилди. Муайян саъй-ҳаракатлардан ке-
йин ватандошимиз Санкт-Петербургда-
ги вакилимиз Темур Юсупов кўмагида 
уйига қайтди.

Самарали мулоқотлар

Президентимизнинг 2022 йил 1 
мартдаги “Хорижда вақтинча меҳнат 
фаолиятини амалга ошираётган Ўзбе-
кистон Республикаси фуқароларини ва 
уларнинг оила аъзоларини қўллаб-қув-
ватлаш бўйича қўшимча чора-тадбир-
лар тўғрисида”ги қарорида мамлакати-
мизнинг дипломатик ваколатхоналари 

ва консуллик муассасалари билан бир-
галикда хориждаги ўзбекистонлик ёш-
лар учун сайёр қабуллар ташкил этиш 
вазифаси белгиланган эди. Шу вази-
фаларнинг ижросини таъминлаш мақ-
садида “Сайёр қабул” лойиҳаси йўлга 
қўйилди.

Ҳар бир давлатга миграциянинг ўзи-
га хос хусусиятлари мавжуд. Масалан, 
Германияда, асосан, таълим олиш учун 
кетганлар салмоғи меҳнат мигрантла-
риникидан кўп. Туркия, Жанубий Корея, 
Россия, Қозоғистонга ёшларимиз ҳам 
ўқиш, ҳам ишлаш учун боради. Қайси 
давлатга мигрантлар оқими кўп бўлса, 
ўша йўналиш бўйича муайян лойиҳалар 
ташкил этилмоқда.

Ўтган йилнинг октябрь ойидан бош-
лаб “Хавфсиз миграция”нинг иккинчи 
босқичи сифатида ёшларни ўзлари бў-
либ турган давлатда ўқитиш ишлари 
олиб борилмоқда. Айни пайтда Корея 
Республикасида ўзбек ёшлари корейс 
тили бўйича ўқитиляпти. Қирғизистон 
ва Қозоғистонда рус тилини ўргатиш 
тўгараклари йўлга қўйилган. Туркияда 
турк тили ва инглиз тилини ўргатиш 
марказлари ташкил этилиб, ўша дав-
латнинг қонун-қоидалари, тартиблари 
 ўргатил япти.

 “Musofir” лойиҳаси

Хориждаги ўзбекистонликларни 
бирлаштириш, нетворкинг учун қулай 
шароит яратиб бериш ҳамда чет элда 
муаммоли вазиятга тушган ватан-
дошларга моддий кўмак бериш учун 
“Musofir” мобиль иловаси ишга туши-
рилди. Унда диаспора ва этник ўзбек-
ларнинг манзили, уларнинг фаолияти 
ёритилган алоҳида бўлим мавжуд. Бу 
нима учун керак? Дейлик, хорижга йўл 
олган йигит-қиз ўзи бормоқчи бўлган 
мамлакатнинг тартиб-қоидалари ҳақи-
да ҳеч нарса билмайди. Бундай пайт-
да “Musofir” мобиль иловаси унга яқин 

кўмакчи бўлиши мумкин. Иловага ўша 
давлатдаги ўзбек диаспораси ҳақидаги 
барча маълумотлар киритилган бўлади. 
Шу орқали улар билан боғланиш мум-
кин. Мобиль иловада рўйхатдан ўтган 
ёшларга махсус QR-код берилади. Бу 
уларга ўзбек ошхонаси, кутубхонаси-
дан фойдаланиш, ўзбек корхонасида 
стажировка ўташ ёки фаолият бошлаш 
имтиёзини беради.

Бундан ташқари, хориждаги ёшлар 
ушбу мобиль илова орқали турли маса-
лаларда ассоциацияга мурожаат қили-
ши мумкин. Агар молиявий масала бўл-
са, бир марталик ёрдам пули берилади. 
Қийналиб қолган ёки дори-дармонга 
муҳтож, ватанга қайтиш истагидаги йи-
гит-қизларга тегишлича кўмак кўрсатил-
моқда. Бу жараённи нафақат чет элда 
юрган, балки Ўзбекистон ҳудудидаги 
ватандошларимиз ҳам кузатиб бориши 
мумкин.

— Ўтган йили “Musofir” хайрия лойи-
ҳаси доирасида хорижда таълим олаёт-
ган ва меҳнат қилаётган, ижтимоий оғир 
вазиятга тушиб қолган 8 нафар ёшнинг 
Ватанимизга қайтиши учун моддий кў-
мак кўрсатилди, — дейди Нилуфар Қиё-
мова. — Масалан, ўтган йили Хорватия-
нинг Вараздин шаҳрида меҳнат қилиб, 

иш берувчиси томонидан алдангани 
сабабли оғир ижтимоий аҳволга тушиб 
қолган ватандошимиздан ташкилотга 
мурожаат келиб тушди. Унга зарур ҳуқу-
қий ва моддий ёрдам кўрсатилди ҳамда 
юртимизга қайтарилди.

“Истеъдодли ватандош”

Бугун дунёнинг энг яхши олий таъ-
лим муассасаларида таҳсил олаёт-
ган, нуфузли халқаро ташкилот ва 
компанияларда фаолият юритаётган, 
фан, тиббиёт, санъат ва бизнесда 
катта ютуқларга эришаётган ёшла-
римиз кўп. “Истеъдодли ватандош” 

ана шундай ёшларни моддий қўллаб-
қувватлаш, фаолиятини рағбатлан-
тиришга қаратилган стипендия лойи-
ҳасидир. Ўтган йили пилот тарзида 
ишга туширилган бу лойиҳа орқали 
35 нафар йигит-қиз стипендия билан 
таъминланди. 

— Бу лойиҳа ёшларда катта қи-
зиқиш уйғотди, — дейди Нилуфар 
Қиёмова. — Шу орқали жуда кўп иқ-
тидорли йигит-қизларимизни топдик. 
Ваҳоланки, илгари уларнинг ўқиши ва 
фаолиятидан бехабар эдик. Лойиҳа-
мизнинг асосий мезонларидан бири 
жамоатчилик фаолиятидир. Бу бора-
да кўнгилли ёшларнинг кўплиги бизни 
қувонтирди. 2023 йилда бу лойиҳани 
янада кенгроқ ташкил этмоқчимиз. Ўз-
бекистоннинг хорижий давлатлардаги 
20 та элчихонаси билан ҳамкорликда 
100 нафар йигит-қизга стипендия бе-
риш кўзда тутилмоқда. Мақсадимиз 
“Истеъдодли ватандош”ни ёшларнинг 
энг севимли лойиҳасига айлантириш-
дир. Ёшларимиз қаерда бўлмасин, 
Ватаннинг доим қўллаб-қувватловини 
ҳис этиши лозим. Уларни руҳланти-
риш, рағбатлантириш — асосий вази-
фамиз.

Ассоциация вакиллари 
қандай танланади?

Магистрлар ёки илмий изланиш қи-
лаётган фан докторлари, профессор-
лар, талабалардан ташкил топган ва-
кил ва координаторларнинг ҳаммаси 
жамоатчилик асосида ишлайди. Мисол 
учун, Германиядаги вакил Камолиддин 
Бедиев ҳам ўқитувчи, ҳам Ўзбекистон 
ёшлари умумжаҳон ассоциациясининг 
шу мамлакатдаги вакили.

Илм-фан соҳасида ўтказиладиган 
йирик тадбирларда унинг алоҳида 
ҳиссаси бор. Яқинда Берлин шаҳри-
да Ўзбекистонда “яшил” иқтисодиётни 
ривожлантириш имкониятларини муҳо-
кама қилиш учун Германиядаги ватан-
дошларимиз, соҳа вакиллари ва мута-
хассислар иштирокида “Ўзбекистонда 
табиий ресурсларни барқарор бошқа-
риш: халқаро тажриба ва миллий яшил 
иқтисодиётга ўтиш истиқболлари” мав-
зусида анжуман бўлиб ўтди.

Тадбирда “яшил” иқтисодиётнинг 
моҳияти, роли, афзалликлари, табиий 
ресурслардан самарали фойдаланиш-
да Германия ва Европа давлатларида 
эришилган натижалар, экологик барқа-
рорлик ва инсон ҳаёти фаровонлигини 
таъминлаш, шунингдек, ривожланишда 
“яшил” иқтисодиётдан самарали фой-
даланиш бўйича илмий асосланган тав-
сиялар муҳокама қилинди. Анжуманда 
ёшларимиз фаол иштирок этди.

Ассоциациянинг Туркиядаги вакили 
Эргаш Жумаев фан доктори, Жану-
бий Кореядаги вакили Елена Чўянова 
эса докторантурада таҳсил олмоқда. 
Бундай мисолларни кўплаб келтириш 
мумкин. Улар хориждаги юртдошлари-
мизга ҳар жиҳатдан эътибор ва кўмак 
кўрсатиб келмоқда. Шу мамлакатларда-
ги ўзбек ёшларининг муаммоси баъзи-
да ассоциацияга етиб келмасидан ўша 
ернинг ўзида ҳал этилаётгани вакил-
ларнинг Ватанимизга муҳаббати, ватан-
дошларига кўмак бериш каби гўзал ин-
соний фазилатларидан дарак беради.

Ўзбекистонда  т уриб  бошқа 
 мамлакатдаги вазиятни ўрганиш қи-
йин. Ўша жараённинг ичида юрган 
одамгина асл ҳолат қандай эканини 
тушунтириб бериши мумкин. Агар 
муаммо кўлами мутасадди ваколати 
доирасидан кенгроқ бўлса, йиғил-
ган ҳужжатлар, асосларни жамлаган 
ҳолда юқори турувчи вазирлик ва 
идораларга мурожаатнома юбори-
лади. Шуни мамнуният билан айтиш 
мумкинки, ҳар бир мурожаат ижобий 
ечим топган.

Ўзбекистон ёшлари умумжаҳон ассо-
циациясининг қўнғироқ марказига 2022 
йилда 2868 та мурожаат қабул қилинган. 
Аксарияти хориждан Ўзбекистонга ўқиш-
ни кўчириш, қонунчилик билан боғлиқ 
муаммолар, фирибгарлик ва консалтинг 
фирмалари алдаган ёшлар томонидан 
келиб тушган. Бу муаммолар ассоциа-
циянинг яқин ҳамкорлари — Ташқи иш-
лар вазирлиги, Олий таълим, фан ва 
инновациялар вазирлиги, Ёшлар ишла-
ри агентлиги, Ташқи меҳнат миграцияси 
агентлиги каби бир неча ташкилотлар 
кўмагида ҳал этиб келинмоқда.

Рисолат МАДИЕВА,
“Янги Ўзбекистон” мухбири

Кейинги йилларда бутун дунё бўйлаб 
кутилмаган иқлим ўзгаришлари 
кузатиляпти. Қор кўрмаган 
мамлакатларда қалин қор ёғишни 
бошлади, саҳролар кўкаламзорга, 
водийлар саҳрога айланиб 
бормоқда. Кутилмаган аномал совуқ 
ҳаво ёки ҳаддан зиёд жазирама 
иссиқ кунлар ҳар биримизни 
жиддий ўйлантираётгани ҳам сир 
эмас. Айниқса, тириклик манбаи – 

чучук сув йил сайин танқис бўлиб бораётгани бутун инсоният 
олдида турган ҳаёт-мамот масаласига айланиб улгурди.

Камолиддин ТЎРАЕВ,
Ижтимоий-маънавий 
тадқиқотлар институти илмий 
ходими

ҳудудни тоза тутиш, ободонлаштириш, 
кўкаламзорлаштириш ишларига алоҳи-
да эътибор қаратиб келамиз. Шаҳару 
қишлоқларимизнинг обод бўлиши одам-
лар ўз уйи атрофида тозаликка эътибор 
қаратишдан бошланган. Байрамлар ол-
дидан маҳаллаларда ҳашарлар ташкил 
қилиниб, кўчалар ободонлаштирилган. 
Сўнгги йилларда мана шундай гўзал 
анъана ва қадриятларимиз бутун мамла-
кат ҳудудида “Яшил макон” умуммиллий 
лойиҳасини амалга ошириш билан ҳамо-
ҳанг кечмоқда.

Бу борадаги ишлар давлатимиз 
раҳбарининг доимий  эътиборида бў-
либ, стратегик ривожланишимиз мақ-
садларида, давлат дастурларида ҳам 

ўз аксини топмоқда. Жумладан, Янги 
Ўзбекистоннинг тараққиёт страте-
гияси олтинчи — миллий манфаат-
лардан келиб чиққан ҳолда умум-
башарий муаммоларга ёндашиш 
йўналишида экология ва атроф-му-
ҳитни муҳофаза қилиш, шаҳар ва ту-
манларда экологик аҳволни яхшилаш, 
“Яшил макон” умуммиллий лойиҳа-
сини амалга ошириш мақсади илгари 
сурилган. 

Биз умумбашарий муаммо сифатида 
қараётган мазкур умуммиллий лойиҳа 
Президентимизнинг бу галги Мурожаат-
номасида ҳам эътибордан четда қол-

мади. Давлатимиз раҳбари: “Табиати-
мизни асраб-авайлаш, сув, ҳаво ва 
атроф-муҳитни тоза тутиш келгуси 
йилда ҳар бир маҳалла аҳолисининг 
маданияти ва амалий ҳаракатига ай-
ланиши керак. Бу борада мавжуд ва-
зиятни ижобий томонга ўзгартириш 
учун экология ва атроф-муҳитни ас-
раш бўйича саъй-ҳаракатларимизни, 
хусусан, “Яшил макон” умуммиллий 
лойиҳаси доирасидаги ишларимизни 
кучайтирамиз”, деган даъватни илгари 
сурди. Бу ҳаётий даъват ҳар биримиз-
ни табиатни муҳофаза қилиш бораси-
да  янгича ёндашувларни ҳаётга татбиқ 

этиш йўлида яна бир бор жиддий ўй-
лашга мажбур қилади. 

Сир эмас, сўнгги йилларда мамла-
катимизда иқтисодиётнинг ўсиши ва 
эркинлашиши, тадбиркорлик фаолия-
ти учун кенг имкониятлар яратилиши 
сабабли саноат ва ишлаб чиқариш 
ҳажми кенгайди. Аҳоли сонининг мун-
тазам ортиб бориши эса уй-жойлар қу-
рилиши ҳамда транспорт, энергетика, 
алоқа мақсадларида турли қурилиш 
иншоотлари кўпайишига олиб келмоқ-
да. Бир тарафдан, бундай объектлар-
нинг фаолияти аҳоли фаровонлиги ва 
жамият тараққиёти учун хизмат қилса, 
иккинчи тарафдан, уларни қуриш жа-
раёнида мукаммал бўлмаган, табиат-
даги ўзгаришлар инобатга олинмаган 
лойиҳаларнинг амалга оширилиши бу-
тун мамлакат ҳудудида “яшил фонд”-
нинг камайиб кетишига, баъзан эса 
аҳолининг ўзбошимча шаҳарсозлик 
ишларидан азият чекишига ҳам сабаб 
бўлаётир. 

Шундай вазиятда ҳудудларни обо-
донлаштириш, шаҳарлар ва шаҳар-
лардан ташқаридаги ерларни яшил 
қопламалар билан таъминлаш кўплаб 
экологик муаммоларнинг ечими сифати-
да кўриляпти. 

Давлатимиз раҳбари ташаббуси 
ҳамда халқимиз саъй-ҳаракати билан 
амалга оширилаётган “Яшил макон” 
умуммиллий лойиҳаси бутун халқимиз-
ни табиат ва ёш авлод олдидаги улкан 
масъулиятни бажаришда бирдамликка 
чорлайди.

2021 йил 24 август куни давлати-
миз раҳбари раислигида экологияни 

 яхшилаш, дарахтлар муҳофазасини са-
марали ташкил этиш ва яшил ҳудудларни 
кенгайтириш чора-тадбирлари юзасидан 
ўтказилган видеоселектор йиғилишида 
ҳам сўнгги 4 йилда саноат корхоналари 
2 баробарга ортиб, шаҳарларда чанг-газ 
миқдори меъёрдан 4 баробар ошгани, 
юртимиз ҳудудларида яшил майдонлар 
3-4 баробарга қисқариб кетгани, кўп 
қаватли уйлар оралиғида қурилишлар 
қилиш, мораторий эълон қилинганига 
қарамасдан дарахтларни кесиш, яшил 
ҳудудларни камайтириш ҳолатлари уч-
раётгани қайд этилди. 

Бир сўз билан айтганда, мамлака-
тимизда амалга оширилаётган “Яшил 
макон” умуммиллий лойиҳаси мавжуд 
экологик муаммоларни бартараф этиш-
га кўмаклашиш билан бир қаторда хал-
қимизни бирдамликка чорлайди, она 
табиатни эъзозлашдек қадриятимизга 
садоқатимизни намоён этади.

Яна бир гап. Мазкур муаммолар-
ни ҳал этишда, аввало, биз маънавий 
тарбиямизни юксалтиришимиз зарур. 
Зотан, аждодларимиз азал-азалдан 
табиатнинг ҳар бир унсурига алоҳида 
меҳр ва ҳурмат  билан ёндашгани, уни 
асраб-авайлаб, келгуси авлодларга ет-
казишга ҳаракат қилганида ҳам ўзига 
хос ҳикмат бор. 

Хориждаги ёшларимизни ¿ºллаб-¿увватлашга масъул 
ташкилот фаолиятига бир назар

ДОИМ ВАТАН ЭЪТИБОРИДА

Тўғри, бу саноқдаги “Хамса”нинг 5 дос-
тони, “Насойим ул-муҳаббат”, “Тарихи 
анбиё ва ҳукамо”, “Хамсат ул-мутаҳай-
йирин”, “Ҳолоти Паҳлавон Муҳаммад”, 
“Ҳолоти Саййид Ҳасан Ардашер”, “Та-
рихи мулуки Ажам”, “Маҳбуб ул-қулуб”, 
“Вақфия”, “Муҳокамат ул-луғатайн”, 
“Мезон ул-авзон”, “Лисон ут-тайр”, “Ма-
жолис ун-нафоис” — ҳақиқатан ҳам асар. 
Улар 17 та. Қолган 7 номдаги нарса асар 
эмас, тўплам. Уларнинг ҳар бири бир 
неча асарни ўз ичига қамраб олган-ку. 
Булар — “Ғаройиб ус-сиғар”, “Бадоеъ ул-
васат”, “Наводир уш-шабоб”, “Фавойид 
ул-кибар” девонлари, “Назм ул-жавоҳир”, 
“Арбаъин”, “Муншаот” тўпламлари. 

Агар гап шоирнинг бир муқовада жам-
ланган китоблари ҳақида бораётган бўлса, 
эҳтимол, улар 30 атрофида бўлар. Чунки 
шоирнинг 9 (мухлислари 1466 йили тузган, 
илмда “Илк девон” номини олган девон, 
1471 йили Шерозда тузилган, илмда “Оқ-
қуюнли мухлислар девони” деб аталади-
ган девон, ўзи тузган “Бадоеъ ул-бидоя” ва 
“Наводир ун-ниҳоя” девонлари, “Хазойин 
ул-маоний”га кирган “Ғаройиб ус-сиғар”, 
“Наводир уш-шабоб”, “Бадоеъ ул-васат”, 
“Фавойид ул-кибар” девонлари ва форс-
тожик тилидаги “Девони Фоний”, таржима 
йўли билан яратилган 2 та шеърий тўпла-
ми (“Арбаъин”, “Назм ул-жавоҳир”), жами 
6 (“Хамса”га кирган “Ҳайрат ул-аброр”, 
“Фарҳод ва Ширин”, “Лайли ва Мажнун”, 
“Сабъаи сайёр”, “Садди Искандарий” ҳам-
да “Лисон ут-тайр”) достони, 2 (шоирлар 
ҳақидаги “Мажолис ун-нафоис” ва шайхлар 
ҳақидаги “Насойим ул-муҳаббат мин ша-
мойим ул-футувват”) тазкираси, 3 (“Хам-
сат ул-мутаҳаййирин”, “Ҳолоти Паҳлавон 
Муҳаммад”, “Ҳолоти Саййид Ҳасан Арда-
шер”) маноқиби, тил ва адабиёт назарияси 
билан боғлиқ 3 (“Муфрадот”, “Мезон ул-
авзон”, “Муҳокамат ул-луғатайн”) рисо-
ласи, яна 3 (“Маҳбуб ул-қулуб”, “Вақфия”, 
“Муншаот”) насрий-бадиий ва 2 (“Тарихи 
анбиё ва ҳукамо”, “Тарихи мулуки Ажам”) 
илмий-тарихий асари мавжуд. Шуларни 
номма-ном санасак, ҳақиқатан, 30 га яқин-
лашади, аниқроғи, 29 та бўлади.

Лекин “Хазойин ул-маоний”даги мав-
жуд 4 девоннинг ҳар бирида ғазалнинг 
ўзидан нақд 650 тадан, жами 2 минг 
600 та бор-ку. “Девони Фоний”да жами 
556 ғазал мавжуд. “Хазойин ул-мао-
ний”га кирмай қолган ғазалларини ҳи-
собга олмаганда ҳам, ўзи девонларига 
киритган ғазалларининг умумий сони  
3 минг 156 тани ташкил этяпти-ку. 

Шоирнинг ўзи “Лисон ут-тайр”да 
назм ва насрдан иборат мероси 100 минг 
байт атрофида эканини айтиб ўтган:

Назму насрим котиби тахминшунос
Ёзса, юз минг байт этар эрди қиёс.
Шоир мероси ҳақида гап кетар экан, 

энг муҳим икки жиҳатни алоҳида қайд 
этиб ўтиш лозим. Биринчидан, бошқа 
шоир ва ёзувчиларимизга қараганда, 
Навоийнинг ўзи меросини пухта-пишиқ 
ҳолда тартибга солиб, китобат қилди-
риб, келажак авлодларга қолдириб кет-
ган, чунки умрининг охирларида ёзилган 
“Муҳокамат ул-луғатайн”да ўзи санаган 
асарларидан бизгача етиб келмагани йўқ. 
Иккинчидан, буюк мутафаккирнинг бутун 
мероси 1987-2003 йиллар мобайнида 
“Фан” нашриётида 20 жилд сифатида тў-
лиқ чоп этилди.

Модомики, бугун қўлимизда улуғ шоир 
ва мутафаккир асарларининг мукаммал 
нашри мавжуд экан, нега унинг асарла-
ри сонини аниқ қилиб кўрсатиш мумкин 
эмас?! 

Жуда мумкин. Келинг, бу ишни орқага 
ташламайлик-да, ҳозирнинг ўзида маса-
лани ҳал қилиб қўя қолайлик. 

20 жилднинг 1- ва 2-жилдларидаги ли-
рик асарларнинг ҳаммаси 3-6-жилдларни 
ташкил этган “Хазойин ул-маоний”га кир-
ган тўрт девонда бор. Шунинг учун саноқ-
ни 3-жилддан бошлаймиз:

3-жилд: “Ғаройиб ус-сиғар” — 650 ға-
зал, 1 мустазод, 3 мухаммас, 1 таржиъ-
банд, 1 маснавий, 50 қитъа, 133 рубоий, 
яъни жами — 839 асар.

4-жилд: “Наводир уш-шабоб” — 650 
ғазал, 1 мустазод, 3 мухаммас, 1 таржиъ-
банд, 1 таркиббанд, 50 қитъа, 52 муаммо, 
яъни жами —758 асар. 

5-жилд: “Бадоеъ ул-васат” — 650 ға-
зал, 1 мустазод, 2 мухаммас, 2 мусаддас, 
1 таржиъбанд, 1 қасида, 60 қитъа, 10 чис-
тон (луғз), 13 туюқ, яъни жами —740 асар. 

6-жилд: “Фавойид ул-кибар” — 650 ға-
зал, 1 мустазод, 2 мухаммас, 1 мусаддас, 
1 мусамман, 1 таржиъбанд, 1 соқийнома, 
50 қитъа, 86 фард, яъни жами —793 асар. 

7-жилд: “Хамса”даги “Ҳайрат ул-аб-
рор” достони, яъни 1 асар.

8-жилд: “Хамса”даги “Фарҳод ва Ши-
рин” достони, яъни 1 асар.

9-жилд: “Хамса”даги “Лайли ва Маж-
нун” достони, яъни 1 асар.

10-жилд: “Хамса”даги “Сабъаи сайёр” 
достони, яъни 1 асар.

11-жилд: “Хамса”даги “Садди Исканда-
рий” достони, яъни 1 асар.

12-жилд: “Лисон ут-тайр” достони, 
яъни 1 асар. 

13-жилд: “Мажолис ун-нафоис” тазки-
раси, яъни 1 асар.

14-жилд: “Маҳбуб ул-қулуб”, “Мун-
шаот” тўплами (ҳар бири алоҳида-ало-
ҳида битилган 103 мактуб), “Вақфия” 
асарлари, яъни жами — 105 асар.

15-жилд: “Хамсат ул-мутаҳаййирин” 
маноқиби, “Ҳолоти Саййид Ҳасан Арда-
шер”, “Ҳолоти Паҳлавон Муҳаммад” ҳо-
лотлари, “Назм ул-жавоҳир” тўплами (255 
рубоий), яъни жами — 258 асар.

16-жилд: “Муҳокамат ул-луғатайн”, 
“Мезон ул-авзон”, “Тарихи анбиё ва ҳука-
мо”, “Тарихи мулуки Ажам”, “Арбаъин” (40 
қитъа), “Сирож ул-муслимин”, “Муножот”, 
“Рисолаи тийр андохтан” (бу рисола ус-
лубан Алишер Навоий ёзган асарга мут-
лақо ўхшамайди, шунинг учун унинг шоир 
асарлари сирасига киритилгани баҳсли) 
асарлари, яъни жами — 47 асар.

17-жилд: “Насойим ул-муҳаббат мин 
шамойим ул-футувват” тазкираси, яъни 
1 асар.

18-жилд: “Девони Фоний” (бошланиш 
қисми) — 270 ғазал.

19-жилд: “Девони Фоний” (давоми) — 
286 ғазал.

20-жилд: “Девони Фоний” (давоми) — 1 
мусаддас, 1 марсия, 64 қитъа, 72 рубоий, 
16 таърих, 266 муаммо, 9 луғз (чистон) 
(бу ҳисоб-китоблар “Девони Фоний”да 
жами 985 асар борлигини кўрсатяпти); 
“Ситтаи зарурия” тўплами (6 қасида — 
“Руҳ ул-қудс”, “Айн ул-ҳаёт”, “Туҳфат 
ул-афкор”, “Қут ул-қулуб”, “Минҳож ул-
нажот”, “Насим ул-хулд”), “Фусули арбаа” 
тўплами (4 қасида — “Саратон”, “Хазон”, 
“Баҳор”, “Дай”), “Муфрадот” асари, яъни 
жами — 440 асар.

Муқаддас динимиздаги ақида шундай-
ки, Аллоҳнинг шериги йўқ. Қози бир маҳ-
бусдан:

— Отинг нима? — деб сўрабди. У:
— Аллоҳ... — деб бошлаган экан, қози:
— Жаллод! — деб бўкирибди. Жаллод 

етиб келиши билан маҳбуснинг калласи-
ни жудо қилишга буюрибди. Чунки у ўзини 
“Аллоҳ” деб ҳисоблаб, кофир бўлди.

Ҳолбуки, бу кимсанинг оти “Аллоҳбер-
ди” экан. “...Берди”сини айтиб улгурмабди 
бадбахт.

Гапни бунчалар узоқдан олиб келаёт-
ганимизнинг сабаби бор. 

Навоий лирикасини тадқиқ қилган Ёқуб-
жон Исҳоқов шоирнинг “Хазойин ул-мао-
ний”га кирган 4 девонида жами 16 та ли-
рик жанрга оид шеърларини киритганини 
қайд этган. Шу-шу кўп зиёлилар матбуот, 
радио ва телевидение орқали чиқишлари-
да, турли учрашувларда билиб-билмай: 
“Навоий 16 жанрда ижод қилган”, дейди-
ган бўлиб қолди. 

Шу ахборотни газета ёки журналда 
ўқисангиз ҳам, радио ёки телевидение 
орқали эшитсангиз ҳам унинг мутлақо 
хато эканини муаллиф ёки сўзловчи-
га ҳам, энг ёмони, минг-минг ўқувчи ёки 
тингловчига ҳам айта олмайсиз. Оқибат-
да ўқиганлару эшитганлар онгида шу 
асоссиз фикр муҳрланиб қолаверади. Бу 
хатони тузатиш керак. 

Келинг, яхшиси, Навоий айнан нечта 
жанрда асар яратганини аниқлаштириб 

олайлик. Ахир, бу масалани аниқ-ти-
ниқ аниқлаш учун қўлимизда унинг “Му-
каммал асарлар тўплами” бор. Демак, 
санаш унчалар мушкул иш эмас.

“Хазойин ул-маоний”га кирган девон-
лардаги жами 16 жанр қуйидагилардан 
иборат: ғазал, мустазод, мухаммас, тар-
жиъбанд, (лирик) маснавий, қитъа, ру-
боий, таркиббанд, муаммо, мусаддас, 
қасида, чистон (луғз), туюқ, мусамман, 
соқийнома, фард. Бу саноқда жанрларни 
“Хазойин ул-маоний” девонларида учра-
ган тартиб бўйича келтирдик.

Шоир форс-тожик тилида “Фоний” 
тахаллуси билан битилган лирик асар-
ларини “Девони Фоний”га жамлаган. Бу 
тўпламда “Хазойин ул-маоний”га кирган 
девонларда учрамайдиган 2 та лирик 
жанр мавжуд. Булар — марсия билан 
таърих. 

Шунинг учун Навоий туркий ва фор-
сий тилда жами 18 лирик жанрда ижод 
қилган, деб ҳисоблашимиз зарур.

19-жанр — дебоча. Шоир ўзи тузган 
дастлабки девон бўлмиш “Бадоеъ ул-би-
доя”га ҳамда “Хазойин ул-маоний”га ало-
ҳида-алоҳида “Дебоча”лар битади. 

20-жанр — муножот. Улуғ мутафаккир-
нинг навоийшуносликда “Муножот” номи 
билан машҳур бўлган ихчам насрий аса-
ри жанрини шундай белгилаш мумкин. 
Аслида, Навоий лирик асарлари ораси-
да ҳам муножот-ғазал, муножот-рубоий 
ва бошқалар бор, 6 достони бошланиш 
қисмларида ҳам муножот боблар мавжуд. 
Лекин илмда дастлаб шоирнинг ўзи туз-
ган “Куллиёт”и учун махсус сўзбоши си-
фатида ёзилган деб қаралган, кейинроқ 
эса Аллоҳга тавба-тазарру ва илтижолар 
қилиш илинжида махсус битилган асар 
сифатида баҳоланган бу насрий асар 
жанрини “муножот” деб белгилашдан 
бошқа йўл йўқ.

21-жанр — достон. “Хамса”даги беш 
асар (“Ҳайрат ул-аброр”, “Фарҳод ва Ши-
рин”, “Лайли ва Мажнун”, “Сабъаи сай-
ёр”, “Садди Искандарий”) ҳамда “Лисон 
ут-тайр” — достон. Уларни “маснавий” 
деб аташ ҳам расм бўлган. Бироқ биз 
бугун “Хазойин ул-маоний”да ҳам жуфт 
қофияга асосланган байтлардан иборат 1 
лирик маснавий, яъни Навоийнинг устоз-
ларидан бири Саййид Ҳасан Ардашерга 
йўллаган шеърий мактуби ўрин олган. 
Агар кейин санаганимиз олти лиро-эпик 
асарни ҳам “маснавий” десак, уларни ли-
рик маснавий билан бир жанр деб ҳисоб-
лашимизга тўғри келади ва бу илман хато 
бўлур эди. Шунинг учун биз бу олти асар 
жанрини “достон” деб ҳисоблаш тараф-
доримиз. Бу 6 достонга нисбатан “мас-
навий” атамасини ҳам қўллашга ҳеч ким 
қарши эмас. Аммо бу жанрни эмас, шеъ-
рий шаклни билдириб келишини унут-
маслик керак. Жанрни белгилашда эса 
шаклий хусусиятлардан ташқари, мазмун 
жиҳати ҳам жиддий ҳисобга олинади.

 22-жанр — тазкира. Навоий 2 та таз-
кира яратган. “Мажолис ун-нафоис” — 
шоирлар ва “Насойим ул-муҳаббат мин 
шамойим ул-футувват” — шайх-авлиё-
лар ҳақидаги тазкира.

23-жанр — ижтимоий-публицистик 
панднома. “Маҳбуб ул-қулуб” шу жанрда 
битилган. Панднома йўналишига кўра, у 
тип жиҳатидан Кайковуснинг “Қобусно-
ма”, Саъдийнинг “Гулистон”, Жомийнинг 
“Баҳористон” асарларига ўхшаса ҳам, 
бунда ижтимоий-публицистик руҳ устун-
лик қилади. Шунинг учун унинг жанри шу 
тарзда белгиланди. 

24-жанр — мактуб (иншо). “Иншо” 
сўзининг тилимизда таълим жараёни-
да бирор мавзуда битиладиган ижодий 
ишни англатишини ҳам ҳисобга олсак, бу 
жанрни ифодалашда “мактуб” истилоҳи 
маъқулроқ кўринади. Шоирнинг ўзи турли 
замондошларига битган 103 мактубини 
“Муншаот” номи билан алоҳида тўплам 
қилган. 

25-жанр — ҳолот-маноқиб. “Хамсат 
ул-мутаҳаййирин” маноқиби, “Ҳолоти 
Саййид Ҳасан Ардашер”, “Ҳолоти Паҳ-
лавон Муҳаммад” ҳолотлари шу тоифа-
га киради. Муайян тарихий шахс ҳақида 
битилган бу уч асар мусулмон Шарқи 
адабиётидаги анъанавий маноқибларга 
айнан ўхшамайди. Шунинг учун улар-
дан иккитаси номига муаллифнинг ўзи 
“ҳолот” сўзини қўшган. Лекин уларда 
маноқиблик хусусиятлари ҳам йўқ эмас. 
Шуларни ҳисобга олганда, бу жанрни 
шартли равишда “ҳолот-маноқиб” деб 
атадик.

26-жанр — илмий рисола. Икки (фор-
сий ва туркий) тил қиёси ва туркий тил 
фазилатлари хусусидаги “Муҳокамат 
ул-луғатайн”, аруз вазни назариясига 
бағишланган “Мезон ул-авзон” ҳамда 
форс-тожик тилида ёзилган, муаммо 
жанри назариясидан иборат “Муфра-
дот” асари айнан шу жанрнинг типик на-
муналаридир.

27-жанр — тарихий рисола. Аслида, 
тарих ҳам илм ва Навоийнинг “Тарихи 
анбиё ва ҳукамо” ҳамда “Тарихи мулу-
ки Ажам” асарларини илмий рисолалар 
таркибига киритиш мумкиндир. Бироқ бу 
ерда тарих буюк бадиий қалам соҳиби 
тарафидан битилган. Унда воқеа-ҳоди-
салар баёни оддий илмий тарихлардан 
кескин фарқ қилади. Шунинг учун бу икки 
асар жанрини “тарихий рисола” тарзи-
да белгилаш лозим кўрилди. Номлари-
дан ҳам англашилиб турганидек, “Тари-
хи анбиё ва ҳукамо”да пайғамбарлар ва 
ҳакимлар, яъни файласуф донишманд-
лар ҳаёти ҳақида маълумотлар бери-
либ, уларнинг эътиборли сўзларидан 
намуналар келтирилади, “Тарихи мулу-
ки Ажам”да эса Эрон подшоҳлари тари-
хи ёритилади, бу тарих муайян тизимга 
солинади. Бу икки асарини Навоийнинг 
ўзи бир умумий ном остида бириктириб, 
“Зубдат ут-таворих” деб ҳам атайди. 

28-жанр — вақфнома. Навоийнинг 40 
ёшида, яъни 1481 йили битган “Вақфия” 
асари жанри шу тарзда белгиланди. Чун-
ки бу асар шу қадар ўзига хоски, моҳия-
тан уни бошқа жанрга қўшиб бўлмайди.

29-жанр — назмий рисола. “Сирож 
ул-муслимин” асарини шунга киритиш 
керак. Чунки бу асар — амалда шариат 
тартиб-қоидалари ҳақидаги рисола. 
Фақат у назмий йўл билан битилган, 
холос. Бу асарда назм бор, лекин у 
шеър эмас. Чунки шеърда шуур устун 
бўлиши керак.

 30-жанр — назмий таржима. “Ар-
баъин” билан “Назм ул-жавоҳир”ни шу 
тоифага киритиш зарур. Ҳазрат Абду-
раҳмон Жомий Муҳаммад (с. а. в.)нинг 
40 ҳадисини танлаб, форс-тожик тили-
да назмий йўл билан 40 қитъа тарзида 
қайта яратади. Навоий пири ва устози-
дан рухсат сўраб, шу назмий матнни 
ўзбек тилига таржима қилади. “Назм ул-
жавоҳир”нинг юзага келиши ҳам шунга 
ўхшайди. Ундаги 255 рубоий чаҳориёр-
лардан бири, тўртинчи халифа бўлмиш 
Ҳазрат Алининг ҳикматли сўзлари асо-
сида битилган.

31-жанр — тахмис. Аслида,  “мухаммас” 
ва “тахмис” сўзлари бир маънони, яъни 
ҳар банди 5 мисрадан ташкил топган, 
қофиялари ааааа, бббба, вввва ва ҳока-
зо тарзидаги лирик жанрни билдиради. 
Бироқ ҳозирги адабиётшунослигимизда 
бу жанрнинг бир муаллиф тарафидан 
битилган оҳорий (оригинал) намуналари-
ни “мухаммас”, бир муаллифнинг ғазали 
байтлари олдидан ўша мисраларга шак-
лан ва мазмунан мос равишда 3 сатрдан 
қўшиш асосида битилган намуналарини 
эса “тахмис” дейиш расм бўлиб боряпти. 
Шунга кўра, биз ҳам тахмисни алоҳида 
жанр сифатида ажратдик. Навоий ижо-
дида тахмиснинг 2 тагина намунасини 
учратамиз. Биринчиси, “Хазойин ул-мао-
ний”нинг 2-девони бўлмиш “Наводир уш-
шабоб”даги Лутфийнинг:

Кўкдадур ҳар дам фиғоним 
кўргали сен моҳни,

Д а ъ в и й и  м е ҳ р и н г г а  т о н у қ 
 тортадурмен оҳни, 

деб бошланадиган ғазалига боғлан-
ган. Иккинчиси, “Мукаммал асарлар тўп-
лами”нинг 20-жилди “Расмий девонларга 
кирмаган шеърлар” қисмида берилган 
Ҳусайнийнинг:

Ғунчайи хандон бориб, 
кўнглумда  қолди хор-хор,

Тинмағур жонимға онсиз дуняда 
бори не бор?!  

матлаъси билан бошланадиган ғаза-
лига боғланган тахмис. 

20 жилдлик “Мукаммал асарлар тўп-
лами”га киритилган “Рисолайи тийр ан-
дохтан” асари тили ва услуби таҳлили 
унинг Навоий қаламига мансуб эканига 
шубҳа туғдиргани учун жанрини белги-
лашга уриниб ўтирилмади.

Шундай қилиб, Алишер Навоий бутун 
ижодида жами 31 адабий-ижодий жанрда 
асар яратгани аёнлашди. Шунинг ўзи ҳам 
баъзи олимларимиз ўйламай-нетмай кел-
тирган рақамдан икки баробар кўп.

Демак, Ҳазрат Навоий жами 31 жанр-
да нақд 4 минг 585 та асар битган! 

Бундай юксак миқёс жаҳон соҳиби қа-
ламларидан камдан-камигагина насиб 
этади.

АЛИШЕР НАВОИЙ ТАВАЛЛУДИНИНГ 582 ЙИЛЛИГИ

Султонмурод ОЛИМ,
Ўзбекистонда хизмат 
кўрсатган маданият ходими

Бошланиши 1-бетда

Шундай қилиб, Навоийнинг ўзи китоб-
ларига киритган асарлари умумий сони 
4 минг 544 (Навоий “Рисолаи тийр ан-
дохтан”ни ёзгани баҳсли экани ҳисобга 
олинса, 4 минг 543) тани ташкил этади.

“Мукаммал асарлар тўплами”нинг 
20-жилдида “Расмий девонларга кирма-
ган шеърлар” ҳам берилган. Уларнинг 
сони қуйидагича: 35 ғазал, 4 қитъа, 1 мар-
сия, 1 тахмис, булардан ташқари, турли 
манбаларда Навоийга нисбат берилган 14 
байт илова қилинган. Агар бу иловаларда-
ги фақат 41 асарнигина қўшганда ҳам уму-
мий рақам 4 минг 585 тани ташкил этади.

Демак, энди комил ишонч билан айта 
оламизки, Навоий 60 йилга яқин умри мо-
байнида 4 мингу 585 та асар яратган!

Бу ерда келажакда аниқлик кирити-
лиши зарур бўлган икки нозик нуқта бор. 
Биринчиси шуки, “Назм ул-жавоҳир”да-
ги шеърлар арабийдан, “Арбаъин”даги 
шеърлар эса форсийдан таржима қилин-
ган. Аммо навоийшунослигимизда ҳали 
улар қай даражадаги ёки қайси типдаги 
таржималар экани илмий аниқлаштириб 
берилганича йўқ. Иккинчиси шуки, бу со-
ҳиби қаламнинг наср ва назм аралаш би-
тилган асарларидаги шеърий парчалар-
ни ҳам алоҳида, яъни мустақил асарлар 
ҳисоблаш мумкинми ёки йўқлигига аниқ-
лик киритиш лозим. Қизиғи, улар ораси-
да ҳам бировларнинг ё назмий, ё насрий 
фикрларини шеърга солиш ҳодисаси бор. 
Бу шеърий парчаларга асос бўлган ман-
баларнинг катта қисми эса ё арабий, ё 
форсий матн бўлган. Демак, бу ерда ҳам 
таржимавийлик ҳодисаси юз берган. 

Ҳозирча биз бу шеърий парчаларни 
мустақил асарлар таркибига киритмадик 
ва саноққа қўшмадик.

Инсоннинг табиати қизиқ, ҳамманинг 
хотираси ҳам унчалар ишончли ёки мус-
таҳкам бўлавермайди. Мабодо бировга 
иккита маълумот айтсангиз-у, кейин тек-
шириб кўрсангиз, ана шу икки ахборотдан 
биттаси бу одамнинг ёдида мустаҳкам қо-
лади-ю, иккинчисини унутади. Хўш, қайси 
бири эсда қолади? Муайянроғи. Қандай 
маълумот муайян ҳисобланади? Аввало, 
рақами бори.

Дейлик, Тошкентдан Бухорога автомо-
билда жўнаяпсиз. Йўл-йўлакай Самар-
қандда — Мирзо Улуғбек расадхонаси 
бекатида бир оғайнингиз сиз билан кў-
ришиб, китобини бериб юбормоқчи. Унга 
қўнғироқ қилиб, икки маълумотдан ибо-
рат ахборотни етказасиз: 

— Соат бешларда Самарқанддан ўт-

сак керак. Булунғурга борганимизда яна 
қўнғироқ қиламан, — дейсиз. Мақсадин-
гиз аниқ: биродарингиз бир дақиқа ҳам 
овора бўлмасин, сиз Булунғурга етганда 
у уйидан чиқса ҳам, бемалол ўз вақтида 
бекатга етиб боради.

Ана, кўрасиз, биродарингиз беш де-
ганда бекатда бўлади. Чунки у икки ах-
боротдан ичида рақами борлигини қат-
тиқ “тутиб” олди, иккинчи ахборот билан 
ҳисоблашиб ҳам ўтирмади. Ҳолбуки, сиз 
Ғаллаоролда тўхтаб, бемалол бир соат 
овқатландингиз, Мирзо Улуғбек бека-
тига мўлжалингиздаги бешларда эмас, 
олтидан ҳам ўтганда етиб келдингиз, 
дейлик. Оғайнингиз қор ёғиб турган со-
вуқ ҳавода нақд бир ярим соат тик туриб 
сизни кутди. Айб ўзида: “Аллоҳ”ини эшит-
ган-у, “берди”сини эшитмаган. 

НАВОИЙ ¯АНЧА ВА 
НЕЧТА ЖАНРДА АСАР БИТГАН?

